
УМУМИЙ ªРТА ТАЪЛИМ 
МАКТАБЛАРИНИНГ 

БИТИРУВЧИ ЁШЛАРИГА

ªЗБЕКИСТОН – СИНГАПУР: ТАРИХИЙ ТАШРИФЛАР
ВА ИЗЧИЛ РИВОЖЛАНАЁТГАН ²АМКОРЛИК

Навоий намунали ³удудга айланмо¿да

КАМБА¡АЛЛИКНИ ¯ИС¯АРТИРИШ 
ВА А²ОЛИ БАНДЛИГИНИ 

ТАЪМИНЛАШНИНГ ЯНГИ БОС¯ИЧИ 

Президентимиз раислигида жорий йил 15 май куни 
ўтказилган видеоселектор йиғилишида сўнгги уч йилда 
мамлакатимизда камбағалликни қисқартириш ва янги 
иш ўринлари яратиш борасида бутунлай янги ва алоҳида 
тизим яратилгани қайд этилди. Энг аввало, камбағалликни 
камайтириш давлатимиз ижтимоий-иқтисодий сиёсатининг 
устувор йўналишларидан экани таъкидланди. 
2023 йилнинг бошида бу масалада яна бир ўта муҳим янгилик 
ҳаётга татбиқ этила бошланди. Барча туманлар ижтимоий-
иқтисодий ривожланиш даражасига қараб 5 тоифага 
ажратилди. Туманнинг қайси тоифага киритилганидан, яъни 
шароитидан келиб чиқиб, турли даражада енгилликлар бериш 
тартиби жорий этилди.

МУ¯ОБИЛ ЭНЕРГИЯ

Янгича ёндашувлар Буюк ўзбек йўли

Президентимизнинг шу йил 16 февралдаги “2023 йилда 
қайта тикланувчи энергия манбаларини ва энергия тежовчи 
технологияларни жорий этишни жадаллаштириш чора-тад-
бирлари тўғрисида”ги қарори билан бу борадаги ишларни 
жадаллаштириш бўйича дастур қабул қилинган эди. Унга 
кўра, жорий йилда ижтимоий соҳа ва давлат идораларида 
220 мегаватт қувватли қуёш панеллари ўрнатиш кўзда ту-
тилган. Йиғилишда қайд этилишича, мамлакатимиз бўйича 
бугунги кунда 107 мегаватт қуёш панеллари ўрнатилган.

Мазкур йўналишда Навоий вилоятини намунавий ҳу-
дудга айлантириш борасида салмоқли ишлар бажарилди. 
Жумладан, вилоятни ижтимоий-иқтисодий ривожланти-
риш бўйича 5 та муҳим ташаббуснинг биринчиси ҳудудни 
электр энергиясини тежаш бўйича намунавий манзилга 
айлантириш ҳисобланади. Бунинг учун ушбу ҳудуддаги 
барча ташкилотларга 100 фоиз қуёш панеллари ўрнати-
либ, сув насосларининг самарали ишлаш тизимини йўлга 
қўйиш белгиланган. 

Куни кеча давлатимиз раҳбари ижтимоий муассасалар ва давлат идораларида қайта 
тикланувчи энергия манбаларини жорий этиш ҳолати бўйича тақдимот билан танишди. 

Давоми 4-бетда Давоми 3-бетда

Эришилган натижалар ва мавжуд муаммолар

Қадрли фарзандларим!
Аввало, мана шу қувончли айёмда 

етуклик шаҳодатномасини қўлга олиб, 
мустақил ҳаётга қадам қўяётганингиз 
билан барчангизни чин қалбимдан са-
мимий муборакбод этаман.

Сизлар орзиқиб кутган 25 май са-
насида мамлакатимиздаги 10 мингдан 
зиёд мактабларда “сўнгги қўнғироқ”лар 
янграб, қарийб 392 минг нафар ёшла-
римиз қадрдон мактаблари, меҳрибон 
устозлари билан хайрлашмоқда. Айниқ-
са, 12 мингдан ортиқ битирувчиларимиз 
ўқишни олтин, 2 мингдан зиёди кумуш 
медаль билан якунлаётгани байрам шу-
куҳини янада оширмоқда.

Албатта, буларнинг барчаси нафа-
қат сиз, азиз фарзандларимиз, балки 
биз — ота-оналар, устоз-мураббийлар 
учун ҳам ғоят қувончли ва ҳаяжонли 
воқеалардир.

Сизларни замонавий таълим олиб, 
касб-ҳунар ўрганиб, жамиятимизда 
муносиб ўрин эгаллашингиз учун янги-
ланган Конституциямизда белгиланган 
беқиёс имкониятлар кутмоқда.

Ҳеч шубҳасиз, ўз билим ва истеъдо-
дини Ватанимизга муносиб фарзанд 
бўлишдек мақсадларга сарфлашга 
бел боғлаган сиз каби ёшлар — янги 
Ўзбекистоннинг олтин фонди, бебаҳо 
хазинасидир.

Азиз ўғил-қизларим!
Бугунги кунда жонажон Ватанимиз 

тараққиётида миллий юксалиш дав-
ри бошланмоқда. Айниқса, таълим 
тизимини ривожлантиришга алоҳи-
да  эътибор бераётганимиз сизлар-
га яхши маълум. Хусусан, Инсонга 
 эътибор ва сифатли таълим йили деб 
ном олган 2023 йилда махсус давлат 
дастурини қабул қилиб, соҳа ривожи-
ни янги босқичга кўтариш, ўқитувчи ва 
мураббийларнинг жамиятдаги ўрни ва 
обрў-эътиборини ошириш бўйича кўп-
лаб чора-тадбирларни амалга ошир-
моқдамиз.

Ҳозирги вақтда юртимизда 10 минг-
дан зиёд давлат умумтаълим мактаб-
лари, Президент, ихтисослаштирилган 
ва ижод мактаблари билан бирга кўп-
лаб нодавлат, давлат-хусусий шерик-
лик шаклидаги мактаблар фаолият 
юритмоқда.

Биргина ўтган йили 3,2 триллион 
сўм маблағ ҳисобидан 807 та мактабда 
қурилиш ва таъмирлаш ишлари амал-
га оширилди. Бу йил эса ўрта таълим 
масканларига 40 минг дона замонавий 
компьютерлар, 442 та комплект робо-
тотехника жиҳозлари ва бошқа зарур 
ашёлар етказиб берилди.

“Баркамол авлод” болалар мактабла-
ри, болалар ва ўсмирлар спорт мактаб-
ларида кенг кўламли маънавий-маъри-
фий тадбирлар амалга оширилмоқда, 
ёшларимиз ўртасида китобхонликни 
кучайтириш, уларни адабиёт, санъат ва 
спорт тўгаракларига фаол жалб этиш 
бўйича изчил иш олиб борилмоқда.

Ана шундай ишларимизнинг сама-
раси сифатида юртимиз ўқувчилари 
жорий йилда минтақавий ва халқа-
ро фан олимпиадаларда 2 та олтин,  
15 та кумуш, 27 та бронза медаллари-
ни қўлга киритгани, 6 нафар истеъдод-
ли қизимиз Зулфия номидаги давлат 
мукофотига сазовор бўлгани барча-
мизни хурсанд қилади.

Шунингдек, ўқувчиларни мактаб 
давридаёқ касбга эга бўлишлари учун 
11-синфни ҳаётга йўлланма берувчи 
синф деб белгилаб, ёшларга  камида 

иккита чет тили ҳамда тадбиркор-
ларни жалб қилган ҳолда битта за-
монавий касб ўргатиш тизими жорий 
 қилинмоқда.

Ҳурматли битирувчилар!
Кейинги пайтда Ўзбекистон униб-

ўсиб келаётган сиздек азму шижоатли 
ёшларимиз учун улкан имкониятлар 
мамлакатига айланиб бормоқда. Юрти-
миздаги 210 та олийгоҳ, 330 та касб-ҳу-
нар мактаби, қарийб 400 га яқин коллеж 
ва техникумлар сизларга ўзингиз танла-
ган соҳалар бўйича етук кадр ва мала-
кали мутахассис бўлиш учун имконият 
майдони бўлиб хизмат қилади.

Талабаларнинг ишлаб чиқаришдан 
ажралмаган ҳолда ўқиб, олий маълу-
мот олишини таъминлаш мақсадида 
154 та олийгоҳда сиртқи, 15 та олий-
гоҳда эса масофавий таълим шакли 
фаолият кўрсатмоқда.

Шу билан бирга, давр талабидан 
келиб чиқиб, ёшларни замонавий касб-
ларга ўргатадиган мономарказлар, IT 
ва технопарклар бунёд этилиши улар-
нинг ўз бизнеслари билан шуғуллани-
шига хизмат қилмоқда.

Сизларнинг жамиятда муносиб ўр-
нингизни эгаллашингиз учун жойлар-
даги ҳокимликлар, сектор раҳбарлари, 
маҳалла жамоатчилиги ҳам яқин кўмак-
чи ва маслаҳатчи бўлади. Бундай эзгу 
мақсад йўлида уларнинг эшиклари дои-
мо сизлар учун очиқдир.

Ишончим комилки, сизлар яратил-
ган ушбу имкониятлардан фойдалан-
ган ҳолда, келгусида юртимиздаги за-
монавий ишлаб чиқариш корхоналари, 
катта-катта фирма ва компаниялар, 
давлат ва нодавлат ташкилотларида 
меҳнат қилиб, ўз билим ва малакангиз 
билан мамлакатимиз равнақига муно-
сиб ҳисса қўшасиз.

Бугун мактабни тугатиб чиқаётган 
йигит-қизларимизнинг ҳар бири эл-
юртимизнинг меҳри ва эътиборида 
бўлишини яна бир бор таъкидлаб 
айтмоқчиман.

Сиз, азиз фарзандларимизни ке-
лажакда янада улкан ва масъулият-
ли марралар кутмоқда. Ҳар бирингиз 
ҳаётда муносиб ўрнингизни топишин-
гиз учун биз бундан кейин ҳам бор 
куч ва имкониятларни тўлиқ ишга 
 соламиз.

Мен сиз, азиз фарзандларимдан 
бир нарсани сўрайман: тинимсиз ўқиб, 
изланиб, замонавий билимларни эгал-
лашдан асло тўхтаманг! Доимо вақт-
нинг қадрига етиб, мунтазам билим 
ва тажрибангизни ошириб борсангиз, 
қатъий белгилаб олган режа ва мақсад-
ларингиз сари дадил ҳаракат қилсан-
гиз, албатта келгусида катта муваффа-
қиятларга эришасиз. 

Сизларнинг доимо маррани баланд 
олиб, ягона куч бўлиб ҳаракат қилишин-
гизга ишонаман. Сизлар бунга албатта 
қодирсиз.

Ана шундай шарафли ва масъулият-
ли йўлда барчангизга улкан ютуқ ва 
муваффақиятлар, шахсий ҳаётингизда 
бахт ва омад тилайман.

Сизларни мактаб таълимини муваф-
фақиятли тамомлаганингиз билан яна 
бир бор самимий табриклайман.

Мустақил ҳаётдаги қадамларингиз 
қутлуғ ва баракали бўлсин, азиз ўғил-
қизларим!

Шавкат МИРЗИЁЕВ,
Ўзбекистон Республикаси 

Президенти

24 май куни “Кўксарой” қароргоҳида 
Сингапур раҳбарини расмий кутиб олиш 
маросими бўлиб ўтди.

Қароргоҳ олдидаги майдонда фахрий 
қоровул саф тортди.

Президент Шавкат Мирзиёев олий 
мартабали меҳмонни самимий қарши 
олиб, шоҳсупага таклиф қилди.

Ҳарбий оркестр икки давлат мадҳия-
ларини ижро этди.

Президентлар фахрий қоровул сафи 
олдидан ўтиб, расмий делегациялар 
 аъзоларини қутладилар.

Биргаликда суратга тушишдан сўнг 
олий даражадаги музокаралар бўлиб 
ўтди.

Учрашув аввалида Сингапур Прези-
денти мамлакатимиз раҳбарига Ўзбе-
кистонга давлат ташрифи билан келиш 
таклифи ва Сингапур делегациясига 
кўрсатилаётган илиқ қабул учун сами-
мий миннатдорлик билдирди. Бўлажак 
Ўзбекистон Президенти сайловида кат-
та муваффақиятлар тилади.

Ушбу олий даражадаги ташриф 
икки мамлакат ўртасида дипломатик 
муносабатлар ўрнатилганидан буён 
ўтган 25 йил ичида биринчиси экани 
таъкидланди.

Ўзбекистон Республикаси  Президенти 
Шавкат Мирзиёевнинг Сингапурга шу 
йил январдаги тарихий ташрифи якуни-
да ҳамкорликнинг муҳим йўналишлари 
бўйича эришилган барча келишувлар из-
чил амалга оширилаётгани мамнуният 
билан қайд этилди.

Музокараларда сиёсий мулоқот ва 
парламентлараро алоқаларни янада 
мустаҳкамлаш, халқаро ташкилотлар 
доирасида ўзаро қўллаб-қувватлаш, дав-
лат бошқаруви соҳасида кадрлар тай-
ёрлаш дастурларини амалга  ошириш, 

Ўзбекистон Республикаси Президенти Шавкат Мирзиёевнинг таклифига 
биноан Сингапур Республикаси Президенти Ҳалима Яқуб давлат ташрифи билан 

мамлакатимизда бўлиб турибди.

жамоат хавфсизлиги ва маданий-гума-
нитар алмашинув бўйича мулоқотлар-
ни фаоллаштириш масалаларига катта 
 эътибор қаратилди.

Савдо-иқтисодий ва инвестициявий 
соҳаларда улкан ютуқларга эришилаёт-
гани алоҳида таъкидланди.

Жорий йил бошидан ўзаро савдо 
кўрсаткичлари бир неча баробар ошди. 
Сингапур Ўзбекистоннинг энг йирик ин-
весторлари сафига кирди. 

Бу г у н г и  к у н д а  С и н га п ур н и н г 
“Indorama”, “Meinhardt Group”, “Franklin 
Templeton”, “Enercon”, “PSA”, “Changi 
Airport” ва бошқа етакчи компаниялари 
билан биргаликда кимё ва тўқимачилик 
саноати, транспорт ва логистика, ша-
ҳарсозлик, таълим хизматлари, хусу-
сийлаштириш соҳаларида 3,8 миллиард 
долларлик лойиҳаларнинг амалга оши-
рилиши фаол паллага кирган.

Иқтисодий ҳамкорликни кенгайтириш 
истиқболлари батафсил кўриб чиқилди. 
Ташрифнинг ишбилармонлик дастури 
доирасидаги Ўзбекистон — Сингапур 
бизнес-форуми натижалари савдо, ло-
гистика, инновациялар, энергетика, соғ-
лиқни сақлаш каби соҳаларда етакчи 
компанияларнинг инвестициявий ше-
риклигини кенгайтиришга хизмат қили-
шига ишонч билдирилди.

Озиқ-овқат хавфсизлигини таъмин-
лаш ва озиқ-овқат маҳсулотларининг 
Сингапур бозорига етказиб берилишини 
йўлга қўйиш масалалари кўриб чиқилди. 

Томонлар гуманитар лойиҳаларни 
амалга ошириш бўйича ҳамкорликни 
кенгайтиришга қатъий интилишини 
билдирди.

Ўзбекистон Республикаси Президен-
ти ҳузуридаги Давлат бошқаруви акаде-
мияси негизида ташкил этилган қўшма 

таълим маркази доирасида Сингапур-
нинг давлат бошқаруви ва бошқарув 
кадрларини тайёрлаш борасидаги таж-
рибасини жорий этиш муҳимлиги таъ-
кидланди.

Сингапурнинг Ўзбекистондаги олий 
таълим муассасалари фаолияти ҳам-
да икки мамлакат ўртасидаги мун-
тазам маданий, таълим ва туризм 
алмашинувларининг фаоллашиши 
қўллаб-қувватланди.

Давлат раҳбарлари Марказий ва Жа-
нуби-шарқий Осиёда минтақавий интег-
рациянинг долзарб масалалари юзаси-
дан фикр алмашиб, халқаро майдонда, 
энг аввало, БМТ доирасида ҳамда Ўз-
бекистоннинг Жаҳон савдо ташкилотига 
қўшилиш жараёнида ўзаро англашув ва 
қўллаб-қувватлаш даражаси юқори эка-
нини қайд этдилар.

Музокаралар ишонч, очиқлик ва дўст-
лик руҳида ўтди.

Шундан сўнг, Ўзбекистон Республи-
каси Президенти Шавкат Мирзиёев ва 
Сингапур Республикаси Президенти 
Ҳалима Яқуб ҳузурида икки томонла-
ма ҳужжатларни алмашиш маросими 
бўлиб ўтди.

Хусусан, ташриф давомида қуйидаги 
ҳужжатлар имзоланди:

— Ўзбекистон Республикаси Ҳукумати 
ва Сингапур Республикаси Ҳукумати ўр-
тасида 2023-2026 йилларга мўлжаллан-
ган ҳамкорлик тўғрисида меморандум;

— Ўзбекистон Республикаси Ички 
ишлар вазирлиги ва Сингапур Респуб-
ликаси Ички ишлар вазирлиги ўртасида 
ҳамкорлик тўғрисида меморандум;

— Ўзбекистон Республикаси Адлия 
вазирлиги ва Сингапур Республикаси Ад-
лия вазирлиги ўртасида 2023-2024 йил-
ларга мўлжалланган ҳамкорлик дастури;

— Ўзбекистон Республикаси Мада-
ният ва туризм вазирлиги ва Сингапур 
Республикаси Савдо ва саноат вазир-
лиги ҳузуридаги Сингапур туризм бош-
қармаси ўртасида ҳамкорлик тўғриси-
да меморандум;

— Ўзбекистон Республикаси Мада-
ният ва туризм вазирлиги ва Сингапур ту-
ризм агентликлари миллий ассоциация-
си ўртасида ҳамкорлик тўғрисида битим;

— Ўзбекистон Республикаси Иқтисо-
диёт ва молия вазирлиги ва Сингапур 
ҳамкорлик агентлиги ўртасида тадбир-
корликни ривожлантириш, “яшил” иқти-
содиёт соҳасидаги қўшма фаолият тўғ-
рисида ҳамкорлик битими;

— Ўзбекистон Республикаси Инвести-
циялар, саноат ва савдо вазирлиги ҳузу-
ридаги Хорижий инвестицияларни жалб 
этиш агентлиги ва Сингапур Республика-
си Бизнес федерацияси ўртасида ҳам-
корлик тўғрисида меморандум.

Ўзбекистон — Сингапур саммити 
якунида “Кўксарой” қароргоҳида дарахт 
экиш маросими бўлиб ўтди.

Президентлар Шавкат Мирзиёев ва 
Ҳалима Яқуб Фахрий меҳмонлар хиёбо-
нида арча экдилар.

Бу давлатлараро муносабатларда 
янги давр бошлангани Ўзбекистон ва 
Сингапур халқлари дўстлиги мустаҳ-
камланиб бораётганининг рамзи бўлди.

Шу куни Сингапур Республикаси 
 Президенти Ҳалима Яқуб пойтахти-
миздаги Халқаро конгресс марказида 
ташкил этилган Ўзбекистон — Сингапур 
ишбилармон доираларининг бизнес-фо-
руми очилиш маросимида иштирок этди.

Сингапур Президенти Ҳалима Яқуб 
Ўзбекистон Республикаси Президенти 
ҳузуридаги Давлат бошқаруви акаде-
миясида бўлди.

Ҳалима Яқуб Сингапурда давлат 
хизматчилари ва рақамлаштириш со-
ҳасида кадрларни тайёрлаш жараёни 
тизимли равишда ташкил қилингани, 
“Ақлли миллат” ташаббуси доирасида 
давлат даражасида рақамли трансфор-
мациянинг драйвери бўлишга қодир 
кадрларни тайёрлаш масаласи каби 
долзарб мавзулардаги тажрибалари ҳа-
қида сўзлаб берди.

Сингапур раҳбари, шунингдек, мам-
лакатимиздаги диний конфессиялар 
раҳбарлари билан учрашди. Ҳалима 
Яқуб диний бағрикенглик борасида Ўз-
бекистоннинг илғор ташаббуслари хал-
қаро ҳамжамият томонидан эътироф 
этилаётганини қайд этди. 

Сингапур Республикаси  Президенти 
Ҳалима Яқуб ва унинг турмуш ўртоғи 
Муҳаммад Абдулла Тошкент шаҳридаги 
Ҳазрати Имом мажмуасини зиёрат қилди.

Олий мартабали меҳмон пойтахти-
миздаги “Наврўз” боғига ҳам ташриф 
буюрди.

Халқимиз маданияти, миллий қадрият-
ларини чуқур ифода этган маскан — 2,5 
гектар майдондаги этнографик шаҳарчага 
айлантирилган ҳудуд ҳақида Президент 
Ҳалима Яқубга сўзлаб берилди. Ўз нав-
батида, Сингапур раҳбари бу ерда амалга 
оширилган ўзига хос бунёдкорлик ишла-
рига юқори баҳо берди.

Сингапур Президенти Ҳалима Яқуб-
нинг мамлакатимизга давлат ташрифи 
давом этмоқда.

ЎзА
Ўзбекистон Республикаси Президенти 

Матбуот хизмати сурати.

Бунда моҳир ва донишманд етакчи, 
атоқли давлат ва сиёсат арбоби Ли 
Куан Юнинг хизматлари беқиёс. Зеро, 
унинг кенг қамровли ислоҳотлари ту-
файли ўта қолоқ, “учинчи дунё” мам-
лакати қисқа вақт ичида ривожланган 
давлатлар қаторига қўшилди ва юксак 
тараққиёт чўққисига эришди. Сабаби 
мамлакатда коррупцияга қарши қонун-
лар қабул қилиш масаласига жиддий 
эътибор қаратилди ва бу борада қатъ-
ий чоралар кўрилди. Натижада Син-
гапурни коррупция ботқоғидан олиб 
чиқишга муваффақ бўлинди. Ҳозир 
Сингапур коррупциядан энг холи мам-
лакатлар кучли бешталигидан мустаҳ-
кам ўрин олган.

Сингапур юксак даражада тараққий 
топган давлат сифатида ўзида улкан 
иқтисодий, молиявий ва инсон капита-
лини мужассам этмоқда. Аҳолиси сал-
кам 6 миллион кишини ташкил қилаёт-
ган мамлакатда ялпи ички маҳсулот 
ҳажми 379 миллиард долларга тенг.

Ўзбекистон ва Сингапур ўртасида 
узоқ йиллик дўстлик муносабатлари 
мавжуд. Мамлакатларимиз ўртасида 
дипломатик алоқалар 1997 йилда ўр-
натилган. 2007 йилда Сингапурда мам-
лакатимиз элчихонаси фаолиятини 
бошлаган. Икки давлатни 5,6 минг кило-
метрдан ортиқ масофа ажратиб турса-
да, ўтган йиллар давомида ўзаро ишонч 
ва ҳурматга асосланган манфаатли 
ҳамкорликни изчил ривожлантириш йў-
лида кўплаб саъй-ҳаракатлар қилинди. 

Ўтган давр мобайнидаги икки томон-
лама ҳамкорлик давомида мамлакат-
лар 22 ҳужжат — 8 та ҳукуматлараро, 
8 та идоралараро ва бошқа йўналиш-
ларда 6 ҳужжатдан иборат шартнома-
вий-ҳуқуқий заминни мустаҳкамлади. 
Олий даражадаги алоқалар мунтазам 
ахборот алмашиш воситасида давом 
этиб, парламентлараро ва идорала-
раро муносабатлар барқарор ривож-
ланмоқда. Халқаро ташкилотлар дои-
расидаги ҳамкорлик муваффақиятли 
амалга оширилаётир. 

Масалан, Сингапур БМТ Бош Ас-
самблеяси томонидан Ўзбекистон та-
шаббуси билан қабул қилинган қатор 
резолюцияларни қўллаб-қувватлади. 
Ўз навбатида, Ўзбекистон ҳам БМТнинг 

Сайлов кодекси ва Марказий 
сайлов комиссиясининг тегишли қа-
рори билан тасдиқланган, чет дав-
латлардаги дипломатик ва бошқа ва-
колатхоналаримиз ҳузурида сайлов 
участкаларини ташкил этиш тартиби 
тўғрисидаги низомга асосан ҳамда 
Ташқи ишлар вазирлиги тақдимно-
масига мувофиқ, Ўзбекистон Рес-
публикасининг чет давлатлардаги 
дипломатик ва бошқа ваколатхона-
лари ҳузурида сайлов участкалари 
тузилади. Ушбу талаблардан келиб 
чиқиб, Марказий сайлов комиссияси 
мажлисида мамлакатимизнинг чет 
давлатлардаги дипломатик ва бошқа 
ваколатхоналари ҳузурида 56 сай-
лов участкаси тузиш тўғрисида қарор 
қабул қилинди ҳамда мазкур сайлов 
участкалари 14-Тошкент шаҳри сай-
лов округига бириктирилди. 

Мажлисда, шунингдек,  сиё-
сий партиялар томонидан тақдим 

 этилган имзо варақалари тўғри тўл-
дирилганини текширувчи эксперт гу-
руҳлари ҳам тузилди ҳамда тегиш-
ли қарор қабул қилинди. Эксперт 
гуруҳи таркибига жами 36 нафар 
криминалист, хатшунос эксперт-му-
тахассис, шунингдек, олий таълим 
муассасалари, нодавлат нотижорат 
ташкилотлар вакиллари, маҳалла 
фуқаролар йиғинлари фаоллари 
жалб этилди. Имзо варақаларини 
текширишда сиёсий партияларнинг 
ваколатли вакиллари ҳам иштирок 
этади. 

Сиёсий партиялар тақдим этган 
имзо варақаларининг тўғри тўлдирил-
ганлиги Марказий сайлов комиссияси 
томонидан тўрт кунлик муддатда тек-
ширилади. 

Баҳор ХИДИРОВА, 
“Янги Ўзбекистон” мухбири

Муносабат

халқаро экспертлар фикри

Марказий сайлов комиссиясида 

Сингапур Осиё-Тинч океани минтақасининг иқтисодий 
марказидир. Жануби-шарқий Осиёда жойлашган бу мўъжазгина 
шаҳар-давлат тақдири мустақилликка эришганидан сўнг мавҳум 
кўринган эса-да, тезда оёққа тура бошлади.

Одинахон ОТАХОНОВА,
Олий Мажлис Қонунчилик палатаси депутати

турли тузилмаларида Сингапур пози-
циясига ишонч билан қарайди.

Сўнгги йилларда мамлакатимизнинг 
очиқ ва прагматик ташқи сиёсати нати-
жасида Ўзбекистон ва Сингапур икки 
томонлама ҳамкорликни янада юқори 
даражага кўтаришда дадил қадамлар 
ташламоқда. Бундан 26 йил аввал ўр-
натилган дипломатик муносабатлар, 
мустаҳкам сиёсий ва иқтисодий ше-
риклик туфайли бугун барча соҳалар-
да ўзаро ҳамкорлик динамикаси изчил 
ўсиб бормоқда. Ўтган давр мобайнида 
барча жабҳаларни қамраб олган ўзаро 
ишончли алоқалар ҳамкорликнинг асо-
сини ташкил этади. 

Охирги беш-олти йилда ўзаро муно-
сабатларда сезиларли фаоллашувни 
кузатиш мумкин. Икки давлат ўртасида 
олий даражадаги алоқалар мунтазам 
ахборот алмашиш воситасида давом 
этиб, идоралараро муносабатлар ҳам 
барқарор ривожланмоқда. Нафақат 
иқтисодий, балки таълим соҳасида 
ҳам алоқалар фаоллашиб бораётгани 
 эътиборга молик. Бугунги кунда Ўзбе-
кистонда сингапурлик инвесторлар иш-
тирокида электротехника, тўқимачилик 
ва озиқ-овқат саноати, таълим, савдо, 

машинасозлик ва бошқа йўналишлар-
ни қамраб олган 90 та корхона фаолият 
юритмоқда. Шундан 80 таси қўшма ва 
10 таси якка тартибдаги корхоналардир.

Ҳақиқатан, сўнгги йилларда Ўзбе-
кистонда Сингапур бизнесининг сар-
моявий фаоллиги кузатиляпти. Мам-
лакатимиз очиқлиги, сиёсий-иқтисодий 
ислоҳотлар икки давлат тадбиркорлари 
ўртасидаги ҳамкорликни ривожланти-
ришга ижобий таъсир кўрсатмоқда.

“Индорама” корпорацияси асосий 
сармоявий шерик бўлиб, у Ўзбекис-
тонда 2010 йилдан буён 650 миллион 
доллар ҳажмидаги 3 та инвестиция 
лойиҳасини амалга оширди. Булар 
пахта калаваси ишлаб чиқариш бўйича 
“Indorama Kokand Textile”, Қашқадарё 
ва Сирдарё вилоятларида калава ва 

тайёр тўқимачилик маҳсулотлари иш-
лаб чиқарадиган “Индорама Агро” тў-
қимачилик кластери, шунингдек, Қўқон 
суперфосфат заводини хусусийлашти-
риш лойиҳаларидир. 

Сингапур иқтисодий тараққиёт ва 
турмуш даражасини юксалтиришни 
таълим билан боғлаган. Шу боис, Ўз-
бекистон — Сингапур ҳамкорлигининг 
истиқболли йўналишларидан яна бири 
таълим соҳаси ҳисобланади. 2008 йил-
да Тошкентда ташкил этилган Сингапур 
менежментни ривожлантириш институ-
тида банк иши, бизнес менежменти, 
туризм ва бизнесдаги замонавий IТ 
йўналишлари бўйича малакали кадр-
лар тайёрланмоқда. 2021 йил октябрда 
Тошкентда Сингапурнинг иккинчи олий 
таълим муассасаси — Тошкент техно-
логиялар, менежмент ва коммуника-
циялар институти очилди. Ўтган йили 
октябрь ойида эса мазкур институтнинг 
иккинчи кампуси ишга тушди. 

Бундан ташқари, Ўзбекистон Рес-
публикаси Президенти ҳузуридаги Дав-
лат бошқаруви академияси ҳамда Син-
гапур миллий университети тизимидаги 
Ли Куан Ю давлат сиёсати мактаби, 
шунингдек, Сингапур давлат хизмати 
коллежи билан ҳамкорлик алоқалари 
ўрнатилмоқда.

Булар ҳали ҳаммаси эмас. Сингапур-
нинг сайёҳлик соҳасидаги бой тажри-
баси Ўзбекистон учун икки томонлама 
ҳамкорликнинг яна бир муҳим нуқтаси-
дир. 2018 йилда сингапурлик сайёҳлар 
учун 30 кунлик муддатга визасиз режим 
жорий этилгани эса бу давлатдан юр-
тимизга сайёҳлар оқими кўпайишига 
хизмат қилмоқда.

Президентимиз таклифига биноан 
Сингапур Президенти Ҳалима Яқубнинг 
мамлакатимизга ташрифи, шубҳасиз, 
икки давлат ўртасидаги кўп қиррали му-
носабатларни янада ривожлантириш 
йўлида муҳим қадам бўлди. Ушбу таш-
риф нафақат сиёсатчилар, балки ишби-
лармон доира вакиллари учун ҳам чина-
кам тарихий аҳамиятга эга.

Зеро, унинг доирасида эришилади-
ган натижаларнинг барчаси Ўзбекистон 
иқтисодиётига инвестициялар киритиш 
ва ривожланишга катта ҳисса қўшиш 
баробарида икки мамлакат халқларини 
яқинлаштириш, дўстлик муносабатла-
рини мустаҳкамлашга хизмат қилади.  

Ҳамкорликни мустаҳкамлашдан ҳар 
икки томон ҳам манфаатдор. Ушбу 
ташриф эса ҳамкорлик суръатларини 
оширишга пойдевор яратади. Бошқа-
ча айтганда, алоқалар фаоллашувига 
янги суръат бағишлаб, ўзаро муноса-
батларда янги саҳифа очади.

Марказий сайлов комиссиясининг навбатдаги 
мажлисида Ўзбекистон Республикасининг чет 

давлатлардаги дипломатик ва бошқа ваколатхоналари 
ҳузуридаги сайлов участкаларини ҳамда сиёсий 

партиялар томонидан тақдим этилган имзо 
варақалари тўғри тўлдирилганини текширувчи эксперт 

гуруҳларини тузишга оид масалалар кўриб чиқилди. 

— Шубҳасиз, Сингапур Президенти Ҳалима 
Яқубнинг Ўзбекистонга давлат ташрифи ўзи-
га хос тарихий cафардир. Айни пайтда Ўзбе-
кистонда инновациялар масаласига алоҳида 
эътибор қаратилмоқда. Шу нуқтаи назардан, 
иқтисодий эркинлик, саёҳат хавфсизлиги ва 
биотехнологияларни ривожлантириш соҳаси-
да жаҳон етакчиларидан бири бўлган Синга-
пур Ўзбекистон учун муҳим ҳамкор ҳисобла-
нади.

Бундан ташқари, икки давлат раҳбарлари 
ўртасида муҳокама қилинган масалалар кў-
лами Ўзбекистоннинг иқтисодий устувор йў-
налишларини янада илгари суриш истагини 
тасдиқлайди.

Аввало, Ўзбекистон Президенти Шавкат 
Мирзиёев томонидан Сингапур билан ҳамкор-

Сингапур Президенти Ҳалима Яқубнинг Ўзбекистонга  
давлат ташрифи халқаро ижтимоий-сиёсий ва эксперт-таҳлил 
доираларининг диққат-эътиборини  жалб қилмоқда.
Хорижий экспертларнинг фикрича, мазкур ташриф тарихий 
аҳамиятга эга бўлиб, Ўзбекистон ва  Сингапур ўртасидаги 
ҳамкорликни янги — инновацион даражага кўтаришда 
мустаҳкам пойдевор бўлиб  хизмат қилади.

— Жуда муҳим ташриф, чунки Син-
гапур томони учун бу икки давлат ўр-
тасида дипломатик муносабатлар 
ўрнатилганидан кейин 25 йил ичида 
Тошкентга биринчи олий даражадаги 
ташрифдир.

Бундан ташқари, ушбу ташриф Ўзбе-
кистон Президенти Шавкат Мирзиёев-
нинг жорий йил январь ойида Сингапур-
га тарихий сафари чоғида фундаментал 
пойдевор қўйилган кўп қиррали муноса-
батларни чуқурлаштиришнинг мантиқий 
давоми бўлди.

Президент Шавкат Мирзиёевнинг 
фаол сиёсати туфайли Ўзбекистон —
Сингапур муносабатлари, айниқса, сав-
до-иқтисодий ва гуманитар соҳаларда 
сезиларли ютуқларга эришди.

Сингапур энергетика, транспорт, 
кимё ва тўқимачилик саноати, шаҳар-
созлик, таълим ва бошқа муҳим соҳа-
ларда 3,8 миллиард долларлик лойи-

ҳалари билан мамлакатингизнинг энг 
йирик инвесторлари қаторидан жой 
олди.

Сингапурнинг илғор тажрибасини 
ҳисобга олган ҳолда, ташриф чоғида 
имзоланган икки томонлама гуманитар 
ҳамкорликни кенгайтириш ва тегишли 
лойиҳаларни амалга оширишга қара-
тилган келишувлар инсон капиталини 
ривожлантириш, айниқса, давлат бош-
қаруви учун юқори малакали кадрлар 
тайёрлашга хизмат қилади.

Ишончим комилки, расмий Синга-
пурнинг Ўзбекистондаги ўз универси-
тетлари фаолиятини қўллаб-қувватла-
ши, шунингдек, икки мамлакат ўртасида 
мунтазам маданий-маърифий ва сай-
ёҳлик алмашинувининг фаоллашиши 
Ўзбекистон — Сингапур гуманитар 
алоқаларини ривожлантириш ва икки 
мамлакат халқларининг яқинлашувида 
кучли рағбат бўлиб хизмат қилади.

— Ўзбекистон 2030 йилгача иқтисодиётнинг энергия самара-
дорлигини икки баробар ошириш, қайта тикланадиган энергия 
манбалари улушини 25 фоизга етказиш ва экологик тоза транс-
портни ривожлантиришни ўз олдига мақсад қилиб қўйган ҳолда 
тўғри йўлдан бормоқда.

Ўзбекистон ва Сингапур ўртасида мустаҳкам иқтисодий-
сиёсий шериклик ўрнатилган. Шу нуқтаи назардан, жадал 
иқтисодий ҳамкорлик ҳамда сармоявий фаоллик томонлар 
ўртасидаги яқин алоқаларнинг муҳим таркибий қисмлари ҳи-
собланади.

Умуман олганда, Ўзбекистонда сўнгги йилларда иқтисодий 
дипломатия жадал ривожланиб, очиқ ва прагматик иқтисодий 
сиёсат юритиш, шериклар билан муносабатларни янада ривож-
лантириш ҳамда ташқи савдо-иқтисодий алоқалар жуғрофияси-
ни кенгайтиришга устувор аҳамият қаратилаётганини алоҳида 
таъкидламоқчиман.

Ҳикмет ЭРЕН, 
“EkoAvrasya”  Евроосиё иқтисодий алоқалар 
ассоциацияси бошқарув раиси (Туркия):

Мурад САДАДДИНОВ, 
Мустақил сиёсий шарҳловчи (Озарбайжон): 

Эктор РОДРИГЕС, 
“SERCOBE” асбоб-ускуналар ишлаб 
чиқарувчилар уюшмасининг Шарқий Европа 
ва МДҲ мамлакатлари билан ҳамкорлик 
бўлими бошлиғи (Испания):

Хосе Антонио ЭСТЕБАН, 
Испаниянинг “WES”  қишлоқ 
хўжалиги консорциуми раҳбари:

— Сингапур дунёдаги энг кичик 
давлатлардан бири. Етакчи Ли Куан 
Юнинг ислоҳотлари мамлакатга 
иқтисодий  ютуқларга эришиш им-
конини берди. Бугунги кунда ушбу 
мамлакат электроника ва фарма-
цевтика каби юқори технологияли 
соҳаларда жаҳондаги илғор дав-
латлардан бири, энг йирик молия 
ва нефтни қайта ишлаш маркази 
ҳисобланади. 2017 йилда мамла-
катнинг харид қобилияти паритети 
бўйича аҳоли жон бошига номинал 
ЯИМ 93 минг долларга етди. Бу 
дунёда учинчи кўрсаткичдир. 2016 
йилдан буён ушбу кўрсаткич 4,8 
минг долларга ўсди. Мамлакат аҳо-
лисининг деярли 3 фоизи доллар-
лик миллионерлардир.

Қандай қилиб қисқа вақт ичида, ати-
ги бир неча ўн йилда бу натижаларга 
эришилди? Сингапурни  модернизация 

қилиш сармоя ва инновацияларни ри-
вожлантириш векторини белгиловчи 
иқтисодий ислоҳотлар, ижтимоий-сиё-
сий барқарорлик каби асосий йўна-
лишлардаги саъй-ҳаракатлар билан 
таъминланди.

Менимча, Ўзбекистон Сингапур 
моделини танлаяпти. Бизга қардош 
юртда бошланган кенг кўламли исло-
ҳотлар ушбу кичик шаҳар-давлат та-
раққиёт йўлини эслатади.

Сингапур нимадан бошлади — хо-
рижий инвесторларни жалб қилиш, 
молия бозори ва юқори технологияли 
саноатни ривожлантиришдан. Син-
гапур бизнесни рўйхатдан ўтказиш 
ва тартибга солишнинг содда ҳамда 
шаффоф тартибларини қабул қилди. 
Шаҳар-давлат Осиёда хорижий корпо-
рациялар учун жуда қулай шарт-ша-
роитлар ярата олган биринчи мамла-
катга айланди.

Бизнес шароитларини соддалаш-
тириш билан бир вақтда шаҳар-дав-
лат ҳукумати изчил иқтисодий сиё-
сатни амалга оширди, бунда давлат 
тутқичлари муҳим роль ўйнади. Ҳо-
кимият устувор тармоқларни ажратиб 
кўрсатди, уларга сармоя киритди ва 
ривожлантирди, кейин эса бу сегмент-
лар маълум бир ривожланиш дара-
жасига эришиб, бутун иқтисодиётнинг 
локомотивига айланди.

Бугунги кунда Ўзбекистонда мам-
лакат тараққиёти учун айнан мана 
шу йўналишларга эътибор берил-
моқда. Яқинда Самарқандда Европа 
тикланиш ва тараққиёт банки (ЕТТБ) 
Бошқарувчилар кенгашининг “Барқа-
рорлик учун сармоя киритиш” мавзу-
си остида 32-йиллик йиғилиши бўлиб 
ўтди. Мазкур тадбирнинг Ўзбекис-
тонда ўтказилиши мамлакатингизга 
юксак ҳурмат ва ишонч, белгиланган 
мақсад ҳамда вазифаларга мувофиқ 
изчил амалга оширилаётган ислоҳот-
ларнинг эътирофидир. Ўзбекистон 
учинчи йилдирки, ушбу етакчи молия 

институти томонидан ажратилаётган  
инвестициялар ҳажми бўйича минта-
қада етакчилик қилмоқда.

Бу Ўзбекистонда Президент Шавкат 
Мирзиёев бошчилигида амалга ошири-
лаётган  улкан ислоҳотларнинг, сама-
рали натижаларнинг бир қисми, холос.

Ўзбекистон Президенти жорий 
йил 17 январь куни давлат ташрифи 
билан Сингапурда бўлди. Ташриф  
давомида давлат бошқаруви учун 
кадрлар тайёрлаш, сармоя, “яшил” 
технологиялар ва рақамли ечимлар-
ни жалб қилиш, шаҳарсозлик ва ком-
муникациялар соҳасида ҳамкорлик 
қилиш бўйича муҳим келишувларга 
эришилди.

Мамлакатлар кўплаб соҳаларда 
ҳамкорлик қилиш, капитали 500 мил-
лион доллар бўлган сармоявий компа-
ния ташкил этиш бўйича келишиб ол-
дилар, қарийб 5 миллиард долларлик 
шартномалар имзоланди.

Биз, ўз навбатида, қардош Ўзбекис-
тоннинг муваффақиятларидан мам-
нунмиз.

ликнинг асосий йўналишларига аниқ таъриф 
берилганини таъкидламоқчиман:

— илғор “яшил” ва рақамли технологиялар-
ни жалб қилиш;

— инвестицияларни жалб қилиш ва ўзаро 
савдони кенгайтириш;

— таълим соҳасида юқори малакали кадр-
лар тайёрлаш;

— шаҳар инфратузилмаси ва коммуника-
цияларини яхшилаш.

Ҳозирги таҳликали ва мураккаб давр-
да Сингапур билан савдо-иқтисодий ҳамда 
сармоявий соҳаларда ҳамкорликни янада 
чуқурлаштиришнинг юқоридаги устувор йў-
налишлари, иқтисодиётнинг турли тармоқ-
ларида қўшма лойиҳаларни амалга ошириш 
глобал молиявий-иқтисодий муаммоларни 
енгиб ўтиш нуқтаи назаридан муҳим аҳа-
миятга эга. 

“Дунё” АА

1978 йилда Хитой аҳолисининг 97,5 фоизи камбағал 
бўлган. 2019 йилга келиб камбағаллар улуши 0,4 
фоизга тушган, 2021 ЙИЛДА ЭСА УМУМАН КАМБА-
ҒАЛ ҚОЛМАГАН. КАМБАҒАЛЛИКНИ ТУГАТИШНИНГ 
ХИТОЙ УСУЛИДА ИККИ ОМИЛ АСОСИЙ РОЛЬ ЎЙ-
НАГАН. Яъни иқтисодиётни жадал ривожлантириш 
орқали камбағалликни қисқартириш ҳамда унга 
қарши курашнинг манзилли стратегияси ишлаб 
чиқилиб, изчиллик билан амалга оширилган. Кам-
бағалларнинг асосий қисми қишлоқда истиқомат 
қилгани учун дастлаб аграр соҳани жадал ривож-
лантиришга алоҳида эътибор қаратилган. ҚИШЛОҚ 
ХЎЖАЛИГИДА 1 ФОИЗ ЎСИШ ҚИШЛОҚЛАРДА КАМ-
БАҒАЛЛИКНИ 1,4 ФОИЗ ҚИСҚАРТИРА БОШЛАГАН.

Эришилган натижалар ва мавжуд муаммолар

Бугун камбағалликни қисқартириш 
ва янги иш ўринлари яратишда оила-
вий тадбиркорликни ривожлантиришга 
катта эътибор қаратилмоқда. Бу соҳа 
давлат томонидан чуқур қўллаб-қувват-
ланмоқда. Жумладан, оилавий тадбир-
корликни ривожлантириш мақсадида 
йилига 13 триллион сўм кредит ва 1,5 
триллион сўм субсидия ажратилмоқда. 
Бунинг натижасида 2022 йил 1 мил-
лион, жорий йилнинг биринчи чорагида 
210 минг аҳолини камбағалликдан чи-
қаришга эришилди.

Эҳтиёжманд аҳолини аниқлашнинг 
мамлакатимизда яратилган ва юқори 
самарадорлиги тегишли халқаро таш-
килотлар томонидан эътироф этилган 
тизимлари — “Темир дафтар”, Ёшлар 
дафтари” ва “Аёллар дафтари” ҳамда 
2023 йилда янги жорий этилган “Ижти-
моий ҳимоя реестри” орқали 2 миллион 
300 минг оила, хотин-қизлар, ёлғиз 
кексалар ва ногиронлиги бўлган аҳо-
ли моддий ёрдам билан тўла қамраб 
олинди.

Камбағалликни қисқартириш ва иш 
ўринлари яратиш жараёнида янги кор-
хоналарни ташкил этиш ўта муҳим аҳа-
миятга эга. Шу боис, барча ҳудудларда, 
айниқса, узоқ ва чекка қишлоқларда бу 
ишга алоҳида эътибор қаратилмоқда 
ва жараён давлат томонидан барча во-
ситалар билан қўллаб-қувватланмоқда. 
Натижада йилига минглаб катта-кичик 
корхона иш бошламоқда. Уларда иш-
лаш учун замонавий технологияларни 
эгаллаган камида 300-400 минг мала-
кали мутахассис керак бўлиши табиий. 

Лекин, очиғини айтиш керак, касб-
ҳунар мактаблари, коллеж, техникум ва 
мономарказларда бунча малакали му-
тахассисни тайёрлаш имконияти ҳали 
мавжуд эмас. Демак, уларнинг сало-
ҳиятини ошириш бўйича тегишли чора-
тадбирлар кўриш тақозо этилади.

Юртимизда яратилаётган шароит-
лар туфайли тадбиркорлар сони то-
бора кўпаймоқда. Жумладан, охирги 
5 беш йилда тадбиркорлар сони 285 
мингдан 590 мингтага кўпайди. Бу эса 
ҳар бир туманда 2,5 мингдан ортиқ ёки 
бир маҳаллада ўртача 50 нафардан 
тадбиркор пайдо бўлганини билдира-
ди. Бу жуда яхши натижа. Лекин ҳали 
амалга оширишимиз лозим бўлган 
ишлар кўп. Масалан, барча ҳокимлик-
лар, тегишли вазирлик ва идоралар 
ҳамжиҳатлик билан ишласа, жойларда 
тадбиркорлар билан манфаатли ҳам-
корлик қилиниб, қўллаб-қувватланса, 
туманда, маҳаллада бандлик маса-
ласини ҳал қилиш учун имкониятлар 
ҳозиргидан анча кўпайиши аниқ. Ёки 
яна бир мисол. Аҳолини касб-ҳунарга 
ўқитишга давлат томонидан йилига 200 
миллиард сўм ажратиляпти, лекин бу 
маблағ тадбиркорлик субъектларининг 
мутахассисларга бўлган эҳтиёжи билан 
яхши боғланмагани туфайли кутилган 
натижани бермаяпти.

Ўз бизнесини ташкил этган тадбир-
корлар ҳам катта-катта харажатлар қи-
либ, ўзи учун мутахассислар тайёрлаши 
керак. Бу масалани ўз ҳолига ташлаб 
қўйиб бўлмайди. Негаки, бир фуқарони 
муносиб иш билан таъминлашга ҳара-
кат қилаётган тадбиркорни давлат ор-
ганлари моддий жиҳатдан қўллаб-қув-
ватлаши мантиқан тўғри бўлади.

КАМБА¡АЛЛИКНИ ¯ИС¯АРТИРИШ 
ВА А²ОЛИ БАНДЛИГИНИ 

ТАЪМИНЛАШНИНГ ЯНГИ БОС¯ИЧИ 

Хуршид АСАДОВ, 
Ўзбекистон Республикаси 
Президенти Администрацияси 
ҳузуридаги Иқтисодий 
тадқиқотлар ва ислоҳотлар 
маркази директори ўринбосари

“20 минг тадбиркор —  
500 минг малакали 

мутахассис” дастурини 
амалга ошириш бошланяпти

Президентимиз 15 май куни ўтказ-
ган йиғилишда аҳолини иш билан таъ-
минлаш ва малакали мутахассислар 
тайёрлаш самарадорлигини ошириш 
мақсадида тадбиркорликка янада кенг 
имкониятлар яратиш ва молиявий рағ-
батлар тақдим қилиш зарурлигини қайд 
этди. Шу мақсадда 2023 йил 1 июндан 
бошлаб “20 минг тадбиркор — 500 минг 
малакали мутахассис” дастурини амал-
га ошириш бошланади. Мазкур дастур-
ни бажариш учун барча манбалардан 1 
миллиард доллар маблағ ажратилади.

Бу маблағ ҳисобидан қуйидаги ўта 
муҳим 2 тадбирни амалга ошириш на-
зарда тутилмоқда. Биринчиси, кам-
бағал оилалар аъзоларини касбга ўқи-
тиб, ишли қилиш бўйича лойиҳа учун 

аҳамиятига қараб, амалдагидан паст 
фоизларда ва узоқроқ муддатга кре-
дит берилади. Иккинчиси, тадбир-
корнинг амалий мономарказ ташкил 
қилиш, жиҳозлаш ҳамда касбга ўқитиш 
харажатлари тўла қоплаб берилади.

Бундан ташқари, мазкур дастур-
да иштирок этадиган тадбиркорларга 
алоҳида солиқ имтиёзлари тақдим эти-
лади. Яъни камида 20 фоиз камбағал 
оила аъзосини бир йил давомида иш 
билан таъминласа, мол-мулк ва ер со-
лиқларидан озод қилинади, шунингдек, 
камбағал оила аъзоси ҳам даромад со-
лиғини тўламайди. Қолаверса, 5 мил-
лион сўмгача иш ҳақи тўлаётган тад-
биркорларга ижтимоий солиқ ставкаси 
2 баробар камайтирилади.

Дастурда қатнашадиган тадбиркор 
солиқ ва божхона маъмуриятчилигида 
ҳам катта енгилликлар олади. Жумла-
дан, улар фаолиятида солиқ текши-
рувлари ўтказилмайди, қўшилган 
қиймат солиғи, шунингдек, ортиқча 
тўланган солиқлар текширувсиз қай-
тариб берилади, қўшилган қиймат 
солиғи бўйича гувоҳнома муддати-
дан илгари бекор қилинмайди, барча 
солиқлардан қарздорликни бир йил-
гача кечиктириб тўлаш имкони бери-
лади, божхона тўловларини суғурта 
кафолатисиз олти ойга бўлиб-бўлиб 
тўлашга рухсат этилади. Шунингдек, 
дастурда иштирок этаётган тадбир-
корларга божхона расмийлаштиру-
ви пайтида “яшил йўлак” тартиби 
қўлланилади.

Мазкур дастурда иштирок этадиган 
тадбиркорларни инфратузилма, ер ва 
бино-иншоотлар билан таъминлашда 
ҳам қўшимча енгилликлар берилади. 
Яъни ер, бино-иншоотларни аукцион 
орқали хусусийлаштиришда бўлиб тў-
лаш имконияти яратилади, қиймати 50 
миллиард сўмдан юқори лойиҳалар бў-
йича инфратузилма харажатлари тўлиқ 
қоплаб берилади.

Ушбу қўллаб-қувватлаш ва енгил-
ликларнинг ўз вақтида тақдим этилиши 
ҳамда сўзсиз бажарилишини кафолат-
лаш механизми ўрнатилади. Бунда со-
лиқ ва божхона имтиёзлари тўлиқ бе-
рилишини, паст фоизли кредитлар ўз 
вақтида ажратилишини таъминламаган 
раҳбарларга нисбатан жавобгарлик чо-
ралари кўрилади.

Камбағалликни камайтириш ва аҳо-
ли бандлигини таъминлашнинг янги 
босқичи бир марталик кампания эмас, 
давомли жараён бўлиши зарур. Шунинг 

учун Вазирлар Маҳкамаси, Камбағал-
ликни қисқартириш ва бандлик, Иқти-
содиёт ва молия вазирликлари масъ-
уллари жойларга чиқиб, тадбиркорлар 
кўтарган муаммо ва таклифларни дои-
мий равишда ўрганиши, уларга кўмак-
лашиши лозим.

Йиғилишда Президентимиз томо-
нидан тегишли вазирлик ва идоралар 
олдига 2023 йил якунига қадар ушбу 
янги тизим асосида биргаликда 550 
минг аҳолини ўқитиб, камбағалликдан 
чиқариш чораларини кўриш вазифаси 
қўйилди.

Камбағалликни 
тугатишнинг  

Хитой тажрибаси

Президентимиз йиғилишда камба-
ғалликни қисқартириш бўйича Хитой 
тажрибасини ўрганиш масаласига ало-
ҳида эътибор қаратиш зарурлигини 
таъкидлади. Давлатимиз раҳбари жо-
рий йилнинг 10 май куни камбағаллик-
ни қисқартириш ва аҳоли бандлигини 
таъминлаш бўйича тайёрланган чора-
тадбирлар билан танишиш чоғида ҳам 
бу ҳақда айтган эди. Ўтган вақт ичида 
шу мақсадда Хитойдан тажрибали экс-
пертлар жалб этилди, мутасадди идо-
ралар вакиллари Хитойга бориб, маса-
ла қай тартибда амалга оширилганини 
кўриб келди. 

Камбағалликни камайтириш-
да нима учун Хитой тажрибасидан 

 фойдаланмоқчи эканимиз кўпчиликни 
қизиқтириши табиий. Эътибор қара-
тинг: 1978 йилда Хитой аҳолисининг 
97,5 фоизи камбағал бўлган. 2019 
йилга келиб, камбағаллар улуши 0,4 
фоизга тушган, 2021 йилда эса уму-
ман камбағал қолмаган. Камбағаллик-
ни тугатишнинг Хитой усулида икки 
омил асосий роль ўйнаган. Яъни иқ-
тисодиётни жадал ривожлантириш 
орқали камбағалликни қисқартириш 
ҳамда унга қарши курашнинг манзил-
ли  стратегияси ишлаб чиқилиб, из-
чиллик билан амалга оширилган. Кам-
бағалларнинг асосий қисми қишлоқда 
истиқомат қилгани учун дастлаб аг-
рар соҳани жадал ривожлантиришга 
алоҳида эътибор қаратилган. Қишлоқ 
хўжалигида 1 фоиз ўсиш қишлоқларда 
камбағалликни 1,4 фоиз қисқартира 
бошлаган.

Камбағалликка қарши курашиш 
стратегияси эса тўрт босқични бо-
сиб ўтган. Стратегиянинг биринчи 
босқичида мавжуд 2100 та округ чуқур 
таҳлил қилинган ва улардан 700 таси 
энг камбағал округлар экани аниқлан-
ган. Айнан шу камбағал округларга 
алоҳида эътибор қаратилган. Кейинги 
икки босқичда умуммиллий ёндашув-
лардан ҳудудий ва маҳаллий (округ ва 
қишлоқ) стратегияларига ўтилган. Тўр-
тинчи босқичда эса бевосита камбағал 
уй хўжаликлари билан махсус шуғулла-
нилган.

Шу тариқа турли босқичларда кам-
бағалликни камайтиришнинг самарали 
воситалари ишлатилган. Жумладан, 
илк босқичда субсидияли кредит, “озиқ-
овқатни ишга алмаштириш” схемаси ва 
тадбиркорлик учун субсидиялар бериш 
усулларидан кенг фойдаланилган. Ке-
йинроқ эса аҳолисининг катта қисми 
камбағал бўлган қишлоқларга ишлаб 
чиқариш ва ижтимоий инфратузилма-
лар барпо этишга кўмак берилган. 

Бир сўз билан айтганда, Хитойда 
камбағалликка қарши кураш умумхалқ 
ҳаракатига айлантирилган. Бу жараён-
да давлат ҳокимияти органлари билан 
биргаликда хусусий сектор ва жамоат 
ташкилотлари ҳам фаол иштирок этган.

Хитойнинг ана шундай илғор таж-
рибаси асосида камбағалликни ка-
майтириш бўйича 18 йўналишда 
манзилли лойиҳа тайёрланди. Улар 
ёрдамида камбағалликни камайтириш 
бўйича умумхалқ ҳаракатининг янги 
босқичида Хитой тажрибаси асосида 
ҳар бир вилоятда камбағалликдан чи-
қариш бўйича алоҳида дастур амалга 

оширилади. Бунда камбағаллик юқо-
ри бўлган туманларда йўл-транспорт, 
электр, алоқа ва туризм инфратузил-
масини яхшилаш, кичик ва ўрта шаҳар-
ларни ривожлантириш, маҳаллаларни 
саноатлаштиришга алоҳида эътибор 
қаратилади. 

Мутасаддиларга хитойлик эксперт-
лар билан бирга танлаб олинган 14 
туманни камбағалликдан чиқариш учун 
комплекс ривожлантириш дастурини 
ишлаб чиқиш топширилди. Ҳар бир ту-
манда янги иш ўринлари яратиш имко-
нияти бўлган 10-15 тадбиркор ажратиб 
олинади ва уларга камида 1000 та иш 
ўрни яратиши учун кўмак берилади. 
Жумладан, уларга мутахассисларни 
тайёрлаш орқали янги иш ўринлари 
яратиши учун маблағ ажратилади, 
инфратузилма, кредит, солиқ ва бошқа 
масалаларда преференциялар тақдим 
этилади.

Барча вилоятларнинг биттадан ту-
манида аҳолини камбағалликдан чи-
қариш бўйича алоҳида дастур ишлаб 
чиқилади. Уларда йўл-транспорт, энер-
гетика, коммуникация ва туристик инф-
ратузилмалар, кичик ва ўрта шаҳар-
ларни ривожлантириш, камбағаллар 
кўп бўлган туманларда маҳаллаларни 
саноатлаштириш масалаларига алоҳи-
да эътибор қаратилади.

Камбағалликни камайтириш бўйича 
Хитой марказлари билан ҳамкорликда 
ҳоким ёрдамчиларини ўқитиш, яхши 
натижага эришган камида 200 нафар 
салоҳиятли ҳоким ёрдамчисини Хитой-
га амалиёт ўташ учун юбориш вазифа-
си ҳам қўйилди.

Кенг қамровли ишлар 
эътироф этилмоқда

Юртимизда камбағалликка қарши 
кураш тадбирлари яхши натижа бер-
моқда. Бу халқаро жамоатчилик томо-
нидан эътироф этиляпти. Жумладан, 
Камбағалликка қарши курашиш бўйича 
глобал тадқиқот марказининг Европа 
бюроси (J-PAL) Ўзбекистонни жорий 
йилнинг май ойида камбағалликни ка-
майтириш бўйича дунёнинг энг яхши 
мамлакати, деб тан олди.

Шуни мамнуният билан таъкидлаш 
мумкинки, 2022 йилнинг май ойида 
Нобель мукофоти соҳиблари Абхижит 
Банержи ва Эстер Дуфло асос солган 
J-PAL билан биргаликда камбағалликка 
қарши курашиш бўйича давлат дастур-
лари самарадорлигини оширишда ин-

новацион ёндашувларни ишлаб чиқиш 
ва синовдан ўтказишга кўмаклашиш 
мақсадида ҳамкорлик бошланди.

Айни пайтда эса J-PAL ва Иқтисодий 
тадқиқотлар ва ислоҳотлар маркази 
камбағалликка қарши курашга қара-
тилган биринчи давлат дастурларининг 
самарадорлигини ҳамда уларнинг реал 
даромадлар ўсиши ва камбағалликни 
камайтиришга потенциал таъсирини 
баҳолаш бўйича тадқиқотни бошламоқ-
да. Бунда “маҳаллабай” тизим орқали 
татбиқ этиладиган “Ҳар бир оила — тад-
биркор” дастури ва “Ишга марҳамат” мо-
номарказлари фаолияти, шу жумладан, 
ташқи миграция йўналиши самарадор-
лигини замонавий илғор воситалар (ме-
тодология) билан баҳолаш масалалари 
кўриб чиқилади.

Давлат дастурлари самарадорлиги-
ни баҳолашнинг бундай шакли Ўзбе-
кистонда илк бор жорий этилмоқда. Бу 
эса камбағалликнинг кўплаб жиҳатла-
рини ҳал этишга қаратилган истиқбол-

даги дастур ва стратегияларни ишлаб 
чиқишда муҳим қадамдир. 

Яқинда Тошкентда Камбағалликни 
қисқартириш бўйича илғор тажриба-
ларни татбиқ этиш II халқаро форуми 
бўлиб ўтди. Форум Камбағалликни қис-
қартириш ва бандлик вазирлиги билан 
ҳамкорликда Иқтисодий тадқиқотлар ва 
ислоҳотлар маркази томонидан ташкил 
этилди.

Давлатимиз раҳбарининг форум иш-
тирокчиларига қутлов мурожаатида таъ-
кидланганидек, камбағалликни қис-
қартириш борасида бошлаган кенг 
кўламли ишларимизни янги босқичга 
олиб чиқиб, бундан буён ҳам барча 
йўналишларда “инсон — жамият — 
давлат” тамойили асосида ислоҳот-
ларни қатъий давом эттирамиз!

Камбағалликни қисқартиришга ба-
ғишланган II халқаро форумда 200 дан 
ортиқ делегат, камбағалликка қарши 
кураш бўйича J-PAL глобал ташаббу-
си, БМТ, БМТ Тараққиёт дастури, Хал-
қаро меҳнат ташкилоти, Жаҳон бан-
ки, ЮНИCЕФ, Осиё тараққиёт банки, 
Германия ҳамкорлик ташкилоти (GIZ), 
Франция тараққиёт агентлиги ва бош-
қа нуфузли халқаро ташкилотлар экс-
пертлари, жумладан, иқтисод бўйича 
Нобель мукофоти соҳиби Абхижит Ба-
нержи каби жаҳонга машҳур олим ва 
экспертлар қатнашди.

Халқаро форумнинг мақсади кам-
бағалликка қарши курашиш бўйича 
илғор жаҳон тажрибаси ва усуллари-
ни ўрганиш, камбағалликка барҳам 
беришда кўп ўлчовли комплекс ён-
дашувни қўллаш, қўшма тадқиқотлар 
учун устувор йўналишларни шакл-
лантириш, инсон капиталини тако-
миллаштириш орқали меҳнат бозо-
рида ўқитиш дастурлари сифатини 
ошириш, кичик корхоналар ўсишини 
қўллаб-қувватлаш, юқори сифатли 
таълим олиш имкониятларини кенгай-
тиришдан иборат бўлди. 

Иштирокчилар ривожланаётган мам-
лакатларда тўпланган тажрибани яна-
да оммалаштириш мақсадида камба-
ғалликка қарши кураш бўйича тегишли 
чора-тадбирларни амалга оширишда 
Ўзбекистон эришган ютуқлар омилини, 
жумладан, уларнинг самарадорлигини 
кўриб чиқди.

Форум доирасида ҳамкорликка 
оид қатор ҳужжатлар, жумладан, Иқ-
тисодий тадқиқотлар ва ислоҳотлар 
маркази ҳамда J-PAL ўртасида ўзаро 
ҳамкорлик тўғрисида меморандум им-
золанди. 

Абхижит Банержи ўз чиқишида 
бундай деди: “Дунё ҳукуматлари ко-
ронавирус пандемиясига жавобан 
ижтимоий ҳимоя дастурларини ку-
чайтирмоқда, хусусан, бугунги кунга 
қадар 3860 га яқин дастур режалаш-
тирилган ёки амалга оширилган. Ўз-
бекистон ҳақида гапирадиган бўлсак, 
мамлакатингиз ўз намунаси билан 
бошқа давлатларга камбағалликка 
қарши қандай курашиш кераклигини 
намоён этаётганидан мамнунман. 
Бу ерда туриб мамлакатдаги ўзга-
ришлар руҳини ҳис қилмоқдаман ва 
келинг, буни биргаликда амалга оши-
рамиз, деб айта олишимдан фахрла-
наман!” 

Машҳур олим Ўзбекистонда кам-
бағалликни камайтириш бўйича ҳам-
корликда тадқиқотлар ўтказиш мумкин 
бўлган қатор йўналишларни таклиф 
этди.

Бир сўз билан айтганда, Президенти-
миз томонидан олға сурилган чора-тад-
бирлар дастури умумдавлат аҳамиятига 
эга бўлган жуда катта ва кенг қамровли 
ҳужжат бўлиб, унинг амалга оширилиши 
тадбиркорликни кенг ривожлантириш 
орқали мамлакатимиз ижтимоий-иқти-
содий юксалиш даражасини янада жа-
даллаштириш имкониятини яратади. Бу 
эса, ўз навбатида, камбағалликни кес-
кин камайтириш ва юз минглаб янги иш 
ўринлари яратиш ҳамда аҳоли турмуш 
даражасини ошириш учун мустаҳкам 
асос бўлиб хизмат қилади.

Бошланиши 1-бетда

Ўзбекистон темир йўллари тизимида 
йўловчи ташувчи вагонларни хизматга 
шайлаш “O‘ztemiryo‘lyo‘lovchi” акция-
дорлик жамиятига қарашли Йўловчи 
вагонларни техник ва технологик тайёр-
лаш, таъмирлаш филиали зиммасидаги 
вазифа ҳисобланади. Маълумотларга 
кўра, бу ерда бир кеча кундузда 200 та 
вагон рейсга тайёрланади. Вагонларга 
қўйиладиган матрас ва чойшабларни 
ювиш, дазмоллаш, қадоқлаш ишлари, 
шунингдек, янги чойшаблар тикиш ҳам 
мазкур корхона зиммасида. Бунинг учун 
бу ерда 2000 нафардан зиёд ишчи-хо-
дим меҳнат қилади.

Ҳозирги кунда юқори тезликда ҳара-
катланувчи “Afrosiyob” замонавий тезю-
рар поездининг 12 та рейсидан ташқари, 
ҳар куни 25 дан зиёд йўловчи поездида 

Маълумки, ишлаб чиқариш қувват-
лари сонининг ортиши билан электр 
энергиясига бўлган талаб ҳам ошади. 

Президентимизнинг жорий йил  
16 февралдаги қарори ижроси дои-
расида ҳам вилоятда тизимли ишлар 
олиб борилмоқда. Қарорга кўра, 2023 
йилда мамлакатимизда умумий қувва-
ти 4300 мегаватт бўлган қайта тикла-
нувчи энергия манбалари ишга тушири-
лади. Давлатимиз раҳбари раислигида 
11 май куни ҳудудларда энергия таъ-
миноти ва қайта тикланувчи энергия 
манбаларини жорий этиш масалалари 
муҳокамаси бўйича ўтказилган  видео-
селектор йиғилишида ҳам бу борадаги 
амалий ишлар таҳлил этилиб, зару-
рий вазифаларга эътибор қаратилди. 
Таъкидланишича, охирги олти йилда 5 
минг мегаваттдан зиёд, жорий йилнинг 
январь-апрель ойларида эса қўшим-
ча 726 миллион киловатт-соат электр 
энергияси ишлаб чиқарилган. 

Биргина Навоий вилояти мисолида 
оладиган бўлсак, айни вақтда ушбу ҳудуд 
бўйича электр энергияси истеъмолчила-
ри 264 мингтани ташкил этади. Уларнинг 
247 минг 800 таси аҳоли хонадонлари, 
16 минг 300 таси эса улгуржи истеъмол-
чилардир. 2023 йилнинг 4 ойи давомида 
истеъмолчилар сони 4 минг 41 тага ош-
ган. 2023 йилда 8 миллиард 27 миллион 
киловатт-соат электр энергияси истеъ-
мол қилиниши кўзда тутилган. 

Вилоятда энергия ресурслари сама-
радорлигига эришиш ва қайта тикланув-
чи энергия манбаларини жорий этиш 
бўйича 16 та йўналишда аниқ чора-тад-
бирлар белгиланган. Жорий йилнинг 
дастлабки тўрт ойида 2 миллиард 171 
миллион киловатт-соат электр энергия-
си истеъмол қилиниб, 74,4 миллион ки-
ловатт-соат электр энергияси тежалди. 

Албатта, янги қувватлар, истиқбол-
ли лойиҳалар, инновацион технология-
лар, йилдан-йилга тараққий этаётган 
юртимиздаги имкониятлар аҳоли фа-
ровонлигини таъминлашга қаратилган. 
Тадбиркорлик субъектлари фаолияти, 
ҳар бир фуқаро учун муносиб меҳнат 
шароити яратиш, қолаверса, кундалик 
эҳтиёжларни қаноатлантиришда электр 
энергиясининг ўрни беқиёс. Бу эса ис-
сиқлик электр станцияларининг барқа-
рор ишлаши, шунингдек, табиий газга 
бўлган эҳтиёж ортиши билан боғлиқ. 
Муқобил энергия манбаларидан сама-
рали фойдаланиш эса энг мақбул ечим.

— Айни вақтга қадар вилоятимизда 11 
мегаватт қувватдаги қуёш панеллари ўр-
натилиб, ишга туширилди.  Йил якунига 
қадар ижтимоий соҳа объектлари, аҳоли 
хонадонлари ва тадбиркорлик субъект-
ларига 32 мегаваттли қуёш панелла-
ри ўрнатиш режалаштирилган. Бундан 
ташқари, ушбу йўналишда йирик лойи-
ҳаларни ҳам амалга ошириш режалаш-
тирилган. Жумладан, Томди туманидаги 
шамол электр станцияси қурилишининг 
биринчи босқичи давом этмоқда. Албат-
та, муқобил энергиядан самарали фой-
даланиш имкониятлари кенг. Бу борада 
тадбиркорлар ва аҳоли ўртасида тарғи-
бот ишларини юритиб,  қуёш панелла-
рининг афзалликлари ҳақида батафсил 

Қулайлик

маълумот бериляпти, — дейди “Ҳудудий 
электр тармоқлари” АЖ Навоий ҳудудий 
филиали директори Бобур Исломов.

Кармана туманида фойдаланишга 
топширилаётган инвестицион лойи-
ҳаларда нафақат маҳсулот ҳажмини 
ошириш, экспортга йўналтириш, бал-
ки қайта тикланувчи энергия манба-
ларидан самарали фойдаланиш ва 
иқтисодий тежамкорликка эришиш 
масаласи  эътибор марказида. Бу бо-
радаги ишлар изчиллик билан давом 
этмоқда. 

Тўғридан-тўғри хорижий инвестиция 
ҳисобига фаолият бошлаган янги кор-
хона ҳудуд иқтисодиёти ривожида яна 
бир муҳим қадам бўлди. Туман мар-
казидан 30 километр олисда ташкил 
этилган, катта қувватда ишлайдиган 
корхонада бўёқ ишлаб чиқарилади. 
Мазкур ишлаб чиқариш комплексини 
барпо этиш 2019 йилда бошланган эди. 
Пухта ўйланган лойиҳа, хориж тажри-
баси асосида малакали мутахассислар 
томонидан қурилган корхонада Герма-
ния ва Канададан келтирилган замо-
навий қурилмалар ҳам мавжуд. Ўрна-
тилган ускуналар жаҳон андозаларига 
мослиги, экологик хавфсизлиги билан 
ажралиб туради. 

Корхонада маҳсулот ишлаб чиқариш 
жараёнининг узлуксиз бориши, шу-
нингдек, сифатли хомашё тайёрлашда 
электр энергияси таъминоти муҳим 
ўринга эга. Экспортга йўналтирилади-
ган бўёқларга жаҳон бозорида талаб 
юқори. Шу сабабли, ушбу корхона му-
тахассислари зиммасидаги масъулият 
ҳам катта.  Узоқни кўзлаган инвестор 
ва лойиҳа муаллифлари Хитойда неча 
йиллардан буён синовдан ўтиб келаёт-
ган, тежамкор ва қайта тикланувчи 
энергия манбаларини ишлаб чиқара-
диган технологияни амалда қўллади. 
Яъни корхонада ноанъанавий муқобил 
энергия манбаларидан фойдаланиш 
йўлга қўйилган. Бунинг учун умумий 
қиймати 800 минг доллар бўлган буғ 
турбинаси ўрнатилди. Ишлаб чиқариш 
жараёнида буғ генераторга келади ва 
буғдан электр энергияси ишлаб чиқа-
рилади. Бу корхонанинг ишлаб чиқа-
риш жараёни учун соатига 2 мегаватт 
электр энергияси зарур. Буғ турбинаси 
орқали соатига 1400 киловатт электр 
энергияси ишлаб чиқариш имкония-
ти мавжуд. Натижада корхонада бир 
йилда электр энергияси учун сарфла-
надиган маблағдан 5 миллиард сўмдан 
ортиғи тежалади.

Ушбу йирик корхона хитойлик му-
тахассислар билан яқин ҳамкорлик 
маҳсулидир. Корхонага тамал тоши 
қўйилишидан бошлаб, ускуналарни 
ўрнатиш, замонавий технологиялар-
ни жорий қилиш жараёнида ҳам маз-
кур йўналишда тажрибага эга бўлган 
хорижликлар бош-қош бўлди. Йиллар 
давомидаги машаққатли меҳнат са-
марасини кўриш маҳаллий мутахас-
сислар билан бирга хитойликлар учун 
ҳам қувонарли. 

— Бундай технологиядан Хитойда 
2003 йилдан буён фойдаланиб келина-
ди. Энергия самарадорлиги кутилгани-
дан аъло. Ишлаб чиқариш қувватлари 
эҳтиёжи учун зарур бўлган ресурслар-

ни корхонанинг ўзида ишлаб чиқариш 
имкони бир неча баробар ортади. Биз 
бу ерда мутахассисларга ўз иш таж-
рибамизни ўргатяпмиз. Корхона тўлиқ 
қувватга эришгач, нафақат вилоят иқ-
тисодиёти ривожига хизмат қилади, 
балки жаҳон бозорида талаб юқори 
бўлган маҳсулот экспортини йўлга қў-
йиш имкони яратилади. Бу жараёнда 
биз ҳам фаол иштирок этаётганимиз-
дан хурсандмиз. Келгусидаги режалар-
ни биргаликда амалга ошириб,  кўз-
ланган натижаларга эришишга албатта 
ҳаракат қиламиз, — дейди корхона бош 
муҳандиси Динг Зуминг.

Зарафшон шаҳрида ҳам муқобил 
энергия манбаларидан самарали 
фойдаланишга алоҳида эътибор қара-
тилган. Жорий йилнинг ўтган даврида 
шаҳар истеъмолчиларига 35 миллион 
киловатт-соат электр энергияси етка-
зиб берилган. Амалий ишлар натижаси-
да 1 миллион 300 минг киловатт электр 
энергиясини тежашга эришилган.

Қуёш панеллари орқали электр 
энергияси ишлаб чиқарилганда 

 атроф- муҳитга ҳеч қандай зарарли газ 
чиқмайди. Энг асосийси, бундай  па-
неллар ва сув иситиш қурилмалари 
ўрнатилган пайтдан бошлаб даромад 
келтира бошлайди. Улар биноларнинг 

том қисмига ҳамда бўш ер майдонла-
рига ўрнатилган ва  ишлаш жараёнида 
ҳеч қандай шовқин чиқармайди. Замо-
навий воситалар хонадонни узлуксиз 
электр энергияси ва иссиқ сув билан 
таъминлаш имконини беради. Шундан 
келиб чиқиб, ҳудуддаги йирик савдо 
мажмуалари, ижтимоий соҳа объектла-
рида ҳам муқобил энергия манбаидан 
фойдаланиш босқичма-босқич йўлга 
қўйилмоқда.

— Бугунги кунда шаҳарда истеъмол-
чилар сони 25 минг 200 тани ташкил 
этади. Шундан 24 минг нафари аҳоли 
хонадони бўлса, 1200 таси улгуржи 
истеъмолчилар ҳисобланади. Ҳудудда 
ўнга яқин йирик саноат корхонаси  мав-
жуд ва электр энергияси истеъмоли 
ҳам юқори. Шу боис, ишлаб чиқариш 
корхоналари, ижтимоий объектлар, 
ташкилотлар ва аҳоли хонадонлари-
га қуёш панеллари ҳамда сув иситиш 
коллекторлари ўрнатиш ишлари бош-
лаб юборилган. Шу вақтга қадар 1 ме-
гаваттга яқин қувватга эга панеллар ва 
900 литр сиғимли сув иситиш коллек-

торлари ўрнатилди. Ушбу йўналишда 
ишлар давом этмоқда, — дейди За-
рафшон шаҳар электр тармоқлари кор-
хонаси бошлиғи Хуршид Гадоев.

Президентимизнинг юқоридаги қа-
рорига асосан, ижтимоий соҳа объект-
лари, давлат органлари ва бошқа таш-
килотларнинг бино ва иншоотларида 
кичик қувватли қайта тикланувчи энер-
гия манбалари қурилмаларини ўрнатиш 
ва эксплуатация қилиш бўйича масъ-
улияти чекланган жамият шаклидаги 
“Яшил энергия” компанияси ташкил 
этилди. Ушбу компания томонидан На-
воий вилоятининг энг йирик ва чекка ҳу-
дудларида жойлашган 722 та ижтимоий 
соҳа объектининг 24 240 метр квадрат 

том қисмига 6,1 мегаваттли қуёш па-
неллари ўрнатилиши белгиланган. Бу 
ҳудудлар ва объектларда мавжуд муам-
моларни ҳал этишга ва мунтазам энер-
гия билан таъминлашга кўмак бўлади. 
Хусусан, Зарафшон шаҳар ички ишлар 
бошқармасининг маъмурий биносига 
ўрнатилган қуёш панеллари нафақат 
идорага, балки бошқа истеъмолчиларга 
ҳам электр энергияси етказиб беришга 
хизмат қилмоқда. Худди шу каби шаҳар 
тиббиёт бирлашмаси маъмурий бино-
сига ўрнатилган қуёш панеллари ҳам 
иш унумдорлигини ошириш баробарида 
энергия манбаини тежаш имконини бер-
моқда.

Бундан ташқари, айни вақтда аҳоли 
хонадонларида ҳам кичик ҳажмдаги 
қайта тикланувчи энергия манбалари-
дан фойдаланишни йўлга қўйиш бў-
йича ишлар олиб борилмоқда. Айни 
вақтгача вилоятдаги 704 та хонадонда 
“Қуёшли хонадон” дастури асосида 1,3 
мегаватт қувватга эга қуёш панеллари 
ҳамда 8,2 минг литр ҳажмдаги қуёш 
сув иситиш ускуналари ўрнатилди. Йил 

якунига қадар аҳоли хонадонларига  
3,5 мегаватт қуёш панеллари ҳамда  7 
минг литр сиғимга эга  сув иситиш уску-
налари ўрнатилиши режалаштирилган. 

Шу ўринда таъкидлаш жоиз, Прези-
дентимиз қарорига асосан, эндиликда 
бундай қурилма ёрдамида хонадонини 
электр энергияси билан таъминлаган 
жисмоний шахслар 3 йил, тадбиркорлик 
субъектлари эса 10 йил давомида ер ва 
мулк солиғидан озод этилади. Ўз навба-
тида, жисмоний шахслар қуёш панел-
ларини 3 йил муддатга фоизсиз, бўлиб 
тўлаш шарти билан сотиб олишлари, 
тижорат банклари томонидан ажрати-
ладиган кредитлардан фойдаланишла-
ри мумкин. Бунда 5 киловаттгача бўлган 
қисмига бўлиб тўлаш имтиёзи берила-
ди. Шунингдек, қарорда янгидан барпо 
этилаётган ижтимоий соҳа объектла-
ри ва кўп қаватли турар жойларни ҳам 
қуёш панеллари орқали электр энергия-
си билан таъминлаш назарда тутилган. 

— Соҳа ходимлари ва мутахассис-
лари томонидан хонадонга қуёш па-
нели ўрнатилганда унинг афзаллик 
томонлари тушунтирилди. Айни вақтда 
кредит асосида ушбу имкониятлардан 
фойдаланиб, хонадонимизга қуёш па-
нели ўрнатмоқчимиз. Бунинг учун бизга 
барча амалий кўмак берилмоқда, — 
дейди фуқаро Дилруҳ Ўринова. 

Албатта, қуёш панелларидан са-
марали фойдаланиш орқали нафақат 
энергия ресурслари тежамкорлигига 
эришиш мумкин, балки бу фуқароларни 
моддий жиҳатдан қўллаб-қувватлашда 
ҳам муҳим ўринга эга. Аҳоли хонадон-
ларига ўрнатилган қуёш панелларидан 
ишлаб чиқарилган электр энергияси 
учун тўловлар ҳисоблагич кўрсаткич-
ларига асосан амалга оширилади. 
Тармоққа узатилган ҳар бир киловатт-
соат учун 1000 сўмдан тўлаб берилиши 
белгиланган. Ушбу жараён даромадини 
таҳлил этадиган бўлсак, бир хонадонда 
25 миллион  сўмга 2 киловаттли қуёш 
панели ўрнатилса, 1 кунда ўртача 16 
киловатт, 1 ойда 480 киловатт, 1 йилда 
эса 5760 киловатт-соат электр энергия-
си ишлаб чиқарилади. Шундан хона-
доннинг ўз эҳтиёжи учун истеъмол миқ-
дори бир ойда ўртача 300 киловатт деб 
олсак, 1 йилда ушбу кўрсаткич 3600 
киловатт-соатни ташкил этади.  Ушбу 
истеъмолни қуёш панеллари орқали 
жами ишлаб чиқарилган электр энер-
гиясидан айириб ҳисоблаганда ортиқ-
ча 2160 киловатт-соат қолади. Демак, 
қуёш панеллари ёрдамида ишлаб чиқа-
рилган электр энергиясининг тармоққа 
узатилган қисми — 2160 киловатт-соат 
учун давлат томонидан хонадон эгаси 
ҳисобига 2 миллион 160 минг сўм тўлаб 
берилади.

Бугунги кунда вилоятда аҳоли хо-
надонларига ўрнатилган қуёш па-
неллари ҳисобидан бир ойда ўрта-
ча 3,3 миллион киловатт-соат ёки 2 
миллиард 6 миллион сўмлик электр 
энергияси ишлаб чиқаришга эришил-
моқда. Шунингдек, электр энергияси 
ишлаб чиқаришга сарфланадиган 10 
миллион метр куб табиий газ иқтисод 
қилинмоқда.

Навоий вилоятини ижтимоий-иқ-
тисодий ривожлантиришга оид 5 та 
муҳим ташаббус бўйича белгиланган 
чора-тадбирлар амалиётга татбиқ эти-
лаётгани ҳудуднинг электр энергияси-
ни тежашда намунавий манзилга айла-
наётганидан дарак беради.  

Ғолиб АБДУСАЛОМОВ,
“Янги Ўзбекистон” мухбири

Бошланиши 1-бетда

 ¿анча ю¿ори бºлса, эътирозлар шунча кам бºлади

Одамларнинг узоғини яқин, оғирини енгил қилишда темир 
йўл энг қулай ва хавфсиз транспорт турларидан биридир. 
Йўловчиларнинг темир йўл транспортидан фойдаланишга 
бўлган талаби сезиларли ошяптики, бу тармоқда 
кўрсатилаётган хизматлар сифатини замон талабларига мос 
равишда яхшилаб боришни талаб қилмоқда.  

мамлакатимиз ҳамда хорижий давлат-
ларга борадиган йўловчилар ўз манзил-
ларига етказиб қўйилаётганини инобатга 
олсак, бу осон иш эмас, албатта. 

Тармоқда йўловчиларга қулайлик 
яратиш мақсадида поездлар таркиби-
ни янгилашга ҳам катта эътибор қара-
тилмоқда. Хусусан, 2022 йил охирида 
“Тошкент йўловчи вагонларни қуриш 
ва таъмирлаш заводи” АЖ томонидан 
модернизация қилинган 20 та плацкарт 
вагон Тошкент — Қўнғирот — Тошкент, 
Андижон — Хива — Андижон, Анди-
жон — Бухоро — Андижон йўналиш-
ларида ҳаракатланаётган поездларга 
уланди. Жорий йилнинг ўтган даврида 
эса “O‘ztemiryo‘lyo‘lovchi” АЖ томони-
дан яна 4 та янги плацкарт вагон сотиб 
олинди. 

2023 йилнинг биринчи чорагида 
“O‘ztemiryo‘lyo‘lovchi” АЖ томонидан 
2,5 миллиондан зиёд йўловчига хизмат 
кўрсатилди. 3 ойда ўтган йилнинг мос 
даврига нисбатан 405 минг нафардан 
кўп йўловчи ташилди.

Бу натижалар яхши, албатта. Лекин, 
юқорида қайд этиб ўтганимиздек, айни 
пайтда замон талаблари ҳам бошқача, 
профессионал ва юқори сифатли хиз-
мат кўрсатиш давр талабига айланган. 
Шундан келиб чиқиб айтиш мумкинки, 
бугун йўловчининг диди нозиклашган. У 
қаерга ва нимага пул сарфлаётганини 
яхши билади. Йўловчи сифатида ҳақ-
ҳуқуқларини талаб қила олади. 

Ўзбекистон темир йўллари тизими 
бугун йўловчиларга қандай хизматлар-
ни таклиф этмоқда? 

“O‘ztemiryo‘lyo‘lovchi” АЖ департа-
менти бошлиғи Фозил Шариповнинг 
айтишича,  Ўзбекистон темир йўллари 
томонидан йўловчиларга хизмат кўр-
сатиш Вазирлар Маҳкамасининг 2012 
йил 13 апрелдаги “Ўзбекистон Респуб-
ликаси темир йўл транспортида йўлов-
чилар, багаж ва юк багаж ташиш қоида-

ларини тасдиқлаш тўғрисида”ги қарори 
асосида амалга оширилади. Ушбу ҳуж-
жатда чипталар сотуви, муддати, сай-
ёҳларга хизмат кўрсатишдан тортиб, 
поездда юриш шартларигача белгилаб 
қўйилган. 

Поездда йўловчиларга 
нималар тақдим этилади?

Бу поезд ва вагон турига боғлиқ. Ма-
салан, “Sharq” тезюрар поездида VIP, 
бизнес ва эконом класс вагонлар бор. 
VIP вагонларда жойга зарур нарсалар-
дан ташқари йўловчиларга чой, қанд 
ва қаҳва берилади. Қолган вагонларда 

эса фақат чой таклиф этилади. Бундан 
ташқари, ҳар йили ёз мавсумида сув 
ҳам берилади. 

Тизимда чипта ва нархлар масаласи 
ҳам бугуннинг долзарб, барча учун қизиқ 
мавзуларидан бири. Поездлар йўловчи-
ларни манзилига хавфсиз етказишдан 
ташқари уларга сервис хизмати кўрса-
тишни ҳам яхши ташкил этиши керак. 
Лекин тизимда бугун чипта етишмовчи-
лиги бор. Аксарият одамлар чипта харид 
қилиш, айниқса, “Afrosiyob” поездлари 
учун қийин масала эканини айтади. Чун-
ки мазкур поезд тезлиги билан алоҳида 
ажралиб туради. Бугунги кунда ушбу 
поездда, айтайлик, Тошкентдан Самар-

қандга 2 соату 10 дақиқада 105 минг сўм 
эвазига етиб олиш мумкин. “Sharq” поез-
дида эса худди шу манзилга 77 минг сўм 
эвазига 3,5 соатда борилади.  

Чиндан ҳам, чипта муаммоси мав-
жуд. Бунинг сабабларидан бири қуйи-
дагича: ҳозирги кунда юртимизда 6 та 
“Afrosiyob” поезди ҳаракатланмоқда. 
Ҳар бир поезд битта йўналишда 286 
йўловчини таший олади, холос. Та-
биийки, бунда чипта ҳаммага етмайди. 
Шу боис,  йўловчиларга қулайлик яра-
тиш мақсадида чипталарни электрон 
харид қилиш имконияти яратилмоқда. 
Яъни мазкур жараёнда инсон омили 
камайтириляпти.  

Қолаверса, шу кунларда 34 та электр  
ва дизель ёқилғисида ҳаракатланувчи 
бир нечта поезд харид қилиш бўйича 
тендер эълон қилинган. Улар сотиб 
олингандан сўнг йўловчиларга кўпроқ 
поезд ва ўз навбатида, чипта бўлади. 

Шу билан бирга, “O‘ztemiryo‘lyo‘lovchi” 
АЖ яқин икки йил ичида жами 130 та 
янги йўловчи вагони харид қилиши кўз-
да тутилган. 

Мамлакатимиз темир йўл тизими-
да амалга оширилаётган лойиҳалар, 
саъй-ҳаракатлар сизу бизга — йўлов-
чиларга қулайлик яратишга қаратил-
гани билан аҳамиятлидир. Тизимда 
учрайдиган камчиликларни барта-
раф этиш ҳам ўзимизга боғлиқ. Буни 
вагон кузатувчиси, таркиб бошлиғи, 
умуман, темир йўллар маъмурияти-
га айтишимиз, мурожаат қилишимиз 
мумкин. Зотан, қулайликлар камчи-
ликларни тузатиш орқали янада кен-
гаяди. 

Дилшод УЛУҒМУРОДОВ,
“Янги Ўзбекистон” мухбири

МУ¯ОБИЛ ЭНЕРГИЯ
Янгича ёндашувлар

Навоий намунали ³удудга айланмо¿да
БУГУНГИ КУНДА ВИЛОЯТДА АҲОЛИ ХОНАДОНЛАРИГА 
ЎРНАТИЛГАН ҚУЁШ ПАНЕЛЛАРИ ҲИСОБИДАН БИР ОЙДА 
ЎРТАЧА 3,3 МИЛЛИОН КИЛОВАТТ-СОАТ ЁКИ 2 МИЛЛИАРД  
6 МИЛЛИОН СЎМЛИК ЭЛЕКТР ЭНЕРГИЯСИ ИШЛАБ 
ЧИҚАРИШГА ЭРИШИЛМОҚДА. ШУНИНГДЕК, ЭЛЕКТР 
ЭНЕРГИЯСИ ИШЛАБ ЧИҚАРИШГА САРФЛАНАДИГАН  
10 МИЛЛИОН МЕТР КУБ ТАБИИЙ ГАЗ ИҚТИСОД ҚИЛИНМОҚДА.

QR-кодни сканер қилиш орқали видеога ўтинг!

52023 йил 25 май, 101-сон

МЕНИ ЯПОНИЯЛИК ОЛИМ 
ЖУДА ²АЙРАТЛАНТИРГАН

ТАРЖИМОН ²АР БИР 
СО²АДАН ХАБАРДОР 

БªЛИШИ КЕРАК 

ПУЛ ЭМАС, ТАЖРИБА МУ²ИМ

Жараён

келажак бунёдкорлари

— 18 ёшдаман. Фарғона шаҳрида ту-
ғилганман. Келажагимни туризм соҳаси-
да кўра олганим учун шу университетда 
ўқияпман. Биласиз, Самарқанд сайёҳлар 
энг кўп келадиган шаҳарлардан бири. 

Европа тикланиш ва тараққиёт банки 
йиғилишида мени Исландия делегация-
сига бириктиришди.

Илгари бундай тадбирларда иштирок 
этмаганман. Бошида уддасидан чиқа 
оламанми, деган бир оз қўрқув ва ҳадик 
бўлди. Лекин Ўзбекистон нуфузи учун 
ишлашим керак, деган масъулият менга 
ишонч бағишлади.

Илк ишим ўзимга ёқди. Шу йўналишни 
танлаганимдан мамнун бўлдим. 

Бизда туризм иқтисодиёти фани ўқи-
тилади. Меҳмонлар мендан Ўзбекистон-
да қайси саноат тури ривожланганини, 
қайси саноат бўйича инвестиция кири-
тиш мумкинлигини ҳам маълумот учун 
сўради. Мен ўз билимимга таяниб, жавоб 
бердим. Улар билан мулоқот жараёни-
да университетда тарих фанидан ўқиган 
маълумотларим қўл келди. Меҳмонлар-
га Амир Темур ҳақида гапириб бердим. 
Тарихий обидалар билан таништиришда 
ҳам билимим панд бермади.

Хулосалар олдим. Таржимон ҳар бир 
соҳадан хабардор бўлиши керак экан. 
Асосийси, сизга бириктирилган меҳ-

Мен ³ар гал ёшлар билан учрашганимда,  
“Илмни ¿адрланг, илмга интилинг!” деган сºзларни 

такрорлашдан чарчамайман. ªзингиз кºряпсиз, 
дунёда º¿иган, замонавий илм ва ³унарларни пухта 
эгаллаган, ёш авлодини айнан шу ру³да тарбиялаган 

хал¿лар, давлатлар жадал ривожланмо¿да.

Шавкат МИРЗИЁЕВ,
ªзбекистон Республикаси Президенти

ЕТУКЛИК ВА ВАТАНПАРВАРЛИК К¡РИГИ
Чет тилларни пухта ºрганган талабалар бу синовдан 

муваффа¿иятли ºтмо¿да

Сўнгги вақтларда Ўзбекистонда кўплаб нуфузли халқаро тадбирлар ўтказиш анъанага айланди. 
Биргина Самарқанд шаҳри бундай тадбирларнинг бир қанчасига мезбонлик қилганига гувоҳмиз. 
Бугун биз шу каби анжуманларнинг ишчан руҳда кечиши ва самарали бўлиши учун хизмат 
қилаётган, лекин кўп ҳам кўзга ташланавермайдиган бир омилга тўхталмоқчимиз. Гап бу 
тадбирларга келган расмий делегацияларга ҳамроҳлик қилиб, таржимонлик вазифасини бажараётган 
ўзбекистонлик талаба ёшлар ҳақида бормоқда. 

Муҳим жиҳатлардан бири шуки, чет эллик делегатлар 
ўзига бириктирилган таржимон талаба билан суҳбатла-
шиш жараёнида Ўзбекистон ҳақида тасаввурлари бойиб 
боради, ислоҳотларга ишонч руҳи шаклланади. Табиийки, 
делегатлар кун тартибидаги масала бўйича бир хулосага 
келишида бу тушунча ва тасаввурлар ҳам муҳим ўрин ту-
тади.

Фикримизни яқинда — 16-18 май кунлари Самарқанд 
шаҳрида бўлиб ўтган нуфузли тадбир — Европа тикланиш 
ва тараққиёт банки (ЕТТБ) Бошқарувчилар кенгашининг 
32-йиллик йиғилишида чет эллик иштирокчиларга таржи-
мон сифатида ҳамроҳлик қилган талабалар мисолида тас-
диқлашга ҳаракат қиламиз.

Уч кун давом этган тадбирда 73 давлатдан 2 мингдан 
ортиқ меҳмон, жумладан, хорижий ҳукуматлар вакиллари, 
трансмиллий корпорациялар, халқаро молия институтла-
ри ва банклар раҳбарлари, иқтисодиёт, инвестициялар, 
молия ва технология соҳасидаги экспертлар, етакчи хо-
рижлик журналистлар иштирок этди.

— Илгари хориждан ташриф буюрган меҳмонларга тар-
жимонлик қилиш учун Тошкентдан кўнгилли таржимонлар 
олиб келинарди. Бугун эса бунга ҳожат йўқ, — дейди “Ипак 
йўли” туризм ва маданий мерос халқаро университетининг 
ёшлар ишлари бўйича бўлими бошлиғи Наргиза Абдувоҳи-
дова. — Университетимизда 2,5 мингга яқин талаба таҳсил 
олади. 203 талабамиз ЕТТБ тадбирларида иштирок этди. 
Самарқанд давлат чет тиллар университетида катта таж-
риба бор, шу боис, улардан 300 талаба таржимонлик қил-
ди. Бизнинг эса катта халқаро тадбирда илк бор қатнаши-
шимиз эди. Қувонарлиси, 47 талабамиз юқори мартабали 
меҳмонларга хизмат кўрсатди. Бунинг учун 6 баллдан юқо-
ри IELTS сертификати мавжуд талабаларимизни икки ой 
давомида тайёрладик. Семинар-тренинглар ташкил қил-
дик. Оммавий тадбирларда кўнгилли таржимон нималарга 
аҳамият қаратиши, фавқулодда ҳолатларда ўзини қандай 
тутиши бўйича тушунчалар берилди. Университетимизда 
оммавий тадбирларни ўтказиш фани ҳам ўқитилади. Бун-
дан ташқари, логистика, аэропорт, вокзал, меҳмонхона 
хизматлари бўйича талабаларда назарий билимлар бор. 
Бироқ улар шу пайтгача ўз билимини амалиётда синаб 
кўрмаган эди. Самарқанд тадбири йигит-қизларимиз учун 
ажойиб имконият бўлди. Уч маҳал овқат, махсус кийим 
ҳамда пул мукофоти берилди. Илгари бу каби катта тад-
бирларга университет ўқитувчилари жалб қилинарди. Қан-
ча дарслар қолиб кетарди. Энди Самарқанддаги иккита 
олий ўқув юрти талабалари бу ишнинг уддасидан чиқяпти. 
Университетимиз очилганига кўп бўлмади, шунга қарамай, 
илк нишона мевасини бера бошлади. Ислоҳотлар самара-
си шу эмасми, аслида. Ҳали бу бошланиши. Талабаларга 
бош бўлиб юриб, уларнинг ўзини тутишидан, одоб-ахлоқи-
дан, маҳоратидан фахрландим. 

Наргиза опанинг гапида жон бор. Самарқандда таҳсил 
олаётган талаба ёшлар бугун нафақат чет эллик тенгдош-
лари, балки нуфузли делегация раҳбарлари ва вакиллари 
билан ҳам бемалол мулоқот қила олади. Келинг, яхшиси, 
шу халқаро тадбирда ўз маҳоратини намойиш этган тала-
ба ёшлар фикрлари билан танишайлик-да, кейин хулоса 
қилайлик.

— Ўқувчилик давримдан хорижий тил-
ларни пухта ўрганишни мақсад қилганман. 
Ниятим холис экан, бугун шу йўналишда 
таҳсил оляпман. Инглиз тилидан ташқари 
рус, немис, араб тилларини биламан. Испан 

— 2002 йил Aндижон шаҳрида туғилганман. Ои-
лада уч фарзандмиз. Икки опам бор. Кенжа фар-
занд бўлганим учун опаларимга қараганда менга 
кўпроқ эркинлик берилган. Табиийки, бу имтиёз 
ўзим истаган йўналишда ўқиш ва ўзимни қизиқтир-
ган машғулотлар билан банд бўлишимда қўл келди. 

Отам болалигимиздан “Бахт қанча пул топишинг-
да ёки юқори мартабали лавозимда ўтиришинг-
да эмас. Сен шундай касбни танлагинки, у билан 
фахрлан, касбинг сенга завқ берсин, умрингнинг ҳар 
бир дақиқасида ўзингдан, машғулотингдан кўнглинг 
тўлсин. Бахт ана шундай пайтда туяётган ҳиссиёт-
ларингда”, деб уқтирарди. Ота-онанинг руҳлантира 
олиши фарзанд учун маёқ. Мен отамнинг фикрига 
қулоқ тутиб, кўнглимга ёққан, юрагимга яқин касбни 
танлашга ҳаракат қилдим. 

Болалигимдан саёҳат қилгим, дунёни кўргим ке-
лади. Яна бир орзум — саёҳатларим давомида қай-
си давлатга борсам, таржимонга эҳтиёж сезмаслик, 
ўша давлат тилида суҳбатлашиш, маданиятларни 
ўрганиш. Бугун ўзим истаган туризм йўналишида 
ўқияпман. Бундан ташқари, университетдаги тала-
балар парламенти раиси ва “Самария” талабалар 
театр студияси сардориман.

Азизбек ҲАБИБУЛЛАЕВ, 
Самарқанд давлат чет тиллар 
институти 3-босқич талабаси:

тилини ўрганяпман. Ҳар бир куним тақсим-
ланган. Тилларнинг грамматикасини билга-
ним билан сўзларни талаффуз қилишни ўр-
ганишим керак. Кўзгу қаршисида туриб олиб 
такрорлайман, ойнага қараб гапираман. 

Илк таржимонлик ишимни Ўзбекистон та-
шаббуси билан Самарқандда ташкил этил-
ган халқаро тадбирларда бошлаганман. 
Одатда таржимонлик учун давлатимиз бизга 
барча шароитларни яратиб беради. Моддий 
эҳтиёжларимизни қоплайди. Бироқ бундан-
да муҳими — ўзимизни синаб кўриш учун 
имкон беради. Масалан, нуфузли тадбир-
ларга келаётган расмий делегатлар билан 
кўришишни истасак, чет элга бориб ҳам уд-
дасидан чиқолмаслигимиз мумкин. Самар-
қандда ўтаётган нуфузли тадбирларда эса 
улар билан кўришиш, суҳбатлашиш, тажри-
ба орттириш имконияти мавжуд. Уларда би-
лим, салоҳият, маданият бор. Одам қаерда 
ўзини қандай тутишни ўрганади. Ажойиб ат-
мосфера, нуфузли меҳмонлар... 

Халқаро миқёсда таниқли одамлар — ва-
зирлар, олимлар, давлат арбоблари, журна-
листлар билан ишлаш катта омад.

Бир воқеани гапириб берай. Ўтган йили 
“Ўзбекистон маданий мероси — янги Ре-
нессанс пойдевори” VI халқаро конгресси-
да япониялик 91 ёшли олимга таржимонлик 
қилдим. Халқаро миқёсдаги тадбирда илк 
иштироким эди. Япониялик олим анча ёш 
кўринади, соғлом. Ўзига хос табиатга эга бу 
одамнинг билими мени жуда ҳайратлантир-
ган. Умримда илк бор шундай билимли киши 
билан учрашишим эди. 

Самарқанд шаҳридаги Конигил туризм 
қишлоғини биласиз. Ўша ерга бордик. 
Олим сопол буюмларни ушлаб кўриб, қан-
дай тупроқ ишлатилган, таркибида қанча 
сомон бор, ҳаммасини айтиб берарди, гўё 
тайёрланиш жараёнида ўзи иштирок этган-
дек. Халқимиз бундай одамларга нисбатан 
“ўз ишининг устаси”, дейди. Олим чиндан 
уста эди.

Таржимон вазиятларга тайёр туриши 
керак. Тадбирларга кўпинча аввалдан тай-
ёргарлик кўрамиз, айрим пайтлар бирдан 
таклиф қилишади. Бир гал спорт бўйича 
халқаро мусобақада руминиялик меҳмонга 
таржимонлик қилишга чақиришди. Режага 
кўра, меҳмонни Самарқанднинг тарихий 
обидалари билан таништиришим керак. 
У аввал ҳам Самарқандда кўп бўлганини, 
ҳозир бирор миллий ресторанга бормоқчи 
эканини айтди. Мен рози бўлдим. Агар шун-
дай пайтда шаҳарни билмасам, уялиб қоли-
шим тайин эди. 

Яна бир жиҳат. Бизга университетда 
ўргатишганидек, таржимон жуда маҳорат-
ли бўлиши керак, чунки у мамлакат ими-
жини белгилайди. Шундай экан, қандай 
мавзуда гапирмасин, ўз нутқи ва билими 
билан меҳмонда яхши таассурот қолди-
риши зарур. 

Келажакда ҳозир ўрганаётган хорижий 
тилларимни пухта билиб, ўша тил миллий 
тестидан сертификат олмоқчиман. Магист-
ратура босқичини чет элда ўқиш ниятида-
ман. Сўнг хорижда тўплаган тажрибамни ўз 
мамлакатимда қўлламоқчиман. Бунинг учун 
эса ҳозирдан ҳаракат бошлаганман.

Шоҳрухбек ҲАЙИТБОЕВ, 
“Ипак йўли” туризм ва маданий 
мерос халқаро университети 
3-босқич талабаси:

Таржимон сифатида ўзимни биринчи марта 17 
ёшимда синаб кўрганман. Ўшанда 11-синфда ўқир-
дим. Тўғрисини айтсам, жуда қийналганман, ноқу-
лай ҳолатга тушганимдан бир оз ўксинганман. “Бал-
ки инглиз тилини ўрганишга қодир эмасдирман”, деб 
машғулотларни ташлаб қўйган пайтларим бўлган. 
Ирода кучи туфайли яна ўқишни давом эттирдим.

Европа тикланиш ва тараққиёт банки Бошқа-
рувчилар кенгашининг Самарқандда бўлиб ўтган 

32-йиллик йиғилиши барча кўнгилли таржимон-
лар, жумладан, университетимиз талабалари 
учун ҳам катта тажриба мактабини ўтаб берди. 
Мен ЕТТБ ходимлари томонидан суҳбат асоси-
да саралаб олиндим ва айнан шу банкнинг ре-
гистрация бўлимида иш олиб бордим. Жамоада 
йигирмага яқин ходим бўлиб, улардан 5 киши 
таржимон эди. 

Талаба аудиторияда олган билимини тажриба-
да қўлламаса, вақт ўтиб хотирадан кўтарилади. 
Айтмоқчи бўлганим, турли маданият вакиллари, 
ҳар хил дунёқарашга эга одамлар билан муомала 
қилиш борасида дарсда олган кўникмаларимизни 
амалда қўлладик. Бу жараёнлар бизга завқ беради.

Ҳар биримиз кўриб, ҳаётимизда бошимиздан ўт-
казиб, ҳис қилиб турибмизки, мамлакатимизда жа-
дал ўзгаришлар кетмоқда. Жумладан, волонтёрлик 
йўналишида ҳам. Буни талаба-кўнгиллиларга “paid 
volunteering” тизими олиб кирилишида кўришимиз 
мумкин. 

Таржимонлик, юқорида айтганимдек, аслида, 
бизга жуда катта маҳорат мактаби. Ҳар бир талаба 
хорижлик меҳмон билан суҳбатлашишни, шу орқа-
ли ўз имкониятини синовдан ўтказишни истайди. 
Нуфузли тадбирларда меҳмонларга таржимонлик 
қилиш, ўзга миллат вакиллари маданиятини ўр-
ганиш, етук мутахассислардан фойдали маълу-
мот олиш — тажриба мактаби. Бундан ташқари, 
давлатимиз моддий ёрдам ҳам берди. Яъни меҳ-
натимизни муносиб рағбатлантирди, 450 га яқин 
кўнгилли талабага қисқа муддатли иш учун сти-
пендиянинг икки баробари миқдорида пул берил-
ди. Аслида, биз учун пул эмас, олган билимимиз, 
тажриба муҳим.

Нора ҚАҲҲОРОВА, “Ипак 
йўли” туризм ва маданий 
мерос халқаро университети 
1-босқич талабаси:

мон қайси давлатдан келган бўлса, ўша 
 мамлакат билан Ўзбекистонимизнинг хал-
қаро ҳамкорлигини ўрганиш жуда зарур. 
Бундан ташқари, кафе ва ресторанлар, 
миллий таомлар, меҳмонхоналар, тари-
хий жойлар ҳақида батафсил маълумотга 
эга бўлишимиз фойдадан холи эмас. 

Келажакда яна шундай нуфузли тад-
бирларда бажонидил иштирок этаман. 
Университетимизда таълим инглиз тили-
да олиб борилади. Хорижлик ўқитувчи-
лар дарс беради. Бу чет тилларни яхши 
ўрганишимизда қўл келади.  Инглиз тили-
дан IELTS сертификатидан юқори балл 
олиш учун тайёргарлик кўряпман. Қола-
верса, 2-курсдан бизга қўшимча тиллар 
киритилади. Мен япон тилини танлай-
ман. Чунки келажакда магистратурани 
Японияда ўқимоқчиман.

* * *
Бу каби талабалар билан суҳбатдан сўнг Ўзбекистон иқтидорли ёшлар мамлакати 

эканига шубҳа қолмайди. Улар билан суҳбатлашиб, Ўзбекистон учун, мамлакат имижи 
учун фидойилик туйғуси ана шундай бўлиши керак, деган хаёлга борасиз киши. 

Аслида, ҳар бир инсон ўрганишга интилиш ҳисси билан туғилади. Янги-янги билим 
ва тажрибаларни эгаллаш, закийлик унинг табиатида мавжуд. Бу заковатни тўғри тар-
биялай олганлар билими билан нафақат ўзини, балки жамиятни, мамлакатни муваф-
фақият сари элтади. Яна бир муҳим жиҳат: уларнинг одоб-ахлоқи, маданияти миллат 
юзидир. 

Ҳазрат Алишер Навоий ёзганидек: 
Ақл ила олам юзин обод қил,

 Хулқ ила олам элини шод қил.

“Янги Ўзбекистон” мухбири
Башорат ЮНУСОВА тайёрлади.

“ШАРҚ” нашриёт-матбаа акциядорлик компанияси 
босмахонасида чоп этилди.

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма Г-546.

11117 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли чоп этилишига 

“ШАРҚ” НМАК масъул.
Босмахона телефони: (71) 233-11-07

“Янги Ўзбекистон” ва “Правда Востока” 
газеталари таҳририяти” ДУК

Манзилимиз:  
100029, Тошкент шаҳри, 

Матбуотчилар кўчаси, 32-уй

Навбатчи муҳаррир: Бекқул Эгамқулов 
Мусаҳҳиҳ: Рашид Хўжамов
Дизайнер: Хуршид Абдуллаев

ЎзА якуни — 23:55   Топширилди — 23:55Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05

Бугун, орадан бир асрдан кўпроқ вақт ўт-
гандан кейин Туркистонда Маҳмудхўжа Беҳ-
будий раҳбарлигида юзага келган жадид 
маърифатпарварлик ҳаракати тарихини ўр-
ганганимизда — уларнинг қандай мураккаб 
шароитда янги мактаблар очгани, миллий 
матбуотга асос солгани, янги бадиий адабиёт 
ва театр санъатига тамал тоши қўйганини фи-
дойилик ва жасорат деб баҳолаш лозим.

Маҳмудхўжа Беҳбудий ёзади: “Замони со-
биқда фақат шариат билмоқ кифоя этарди. 
Энди қонун ва закунни билмоқ ҳам лозимдур. 
Шариат илми мадрасаларда, қонун илми Ру-
сия дорилфунунларида ўқилур. Дорилфунунга 
кирмоқ учун, аввало, ўн сана гимназияда ўқу-
моқ керак. Сўнгра тўрт сана дорилфунун ўқуб, 
андан ҳуқуқшунос, юрист, таъбир жоиз бўлса, 
замона фақиҳи бўлиб чиқар. 

Суд маҳкамаларинда, давлат доираларин-
да кириб, ҳар ҳуқуқшунос ўз муваккили ва ўз 
миллати ва ўз тоифаси ва ўз Ватани ва ўз дав-
латининг нафига сўйлашур, мудофаа қилур. 
Масалан, Давлат Думасинда биз, Туркистон 
мусулмонларидан шундай ҳуқуқшунос вакил 
бўлса, бизни дин ва миллатимиз нафига ҳара-
кат қилур. Аммо шундай одам бизда йўқ.

Давлат Думаси нари турсин, судга ва расмий 
маҳкамаларга кириб, бизни мудофаа қиладур-
гон кишимиз йўқ. Бошимиз оғриса, дўхтурга 
борамиз, аммо дардимизни айтмоқда тил йўқ. 
Ўзимиздан дўхтур йўқ.

Иморат қилмоқчи бўлсак, плон-лойиҳаси ло-
зимки, инженерга муҳтож бўлармиз. Аммо биз 
ҳануз “муҳандис” исмини билмаймиз.

Контур ва расмий дафтар тyтиб, касса қуриб 
тижорат этмоқ лозим. Илм тижорат била турган 
бухгалтерлик ҳисоби юритадургон бойларимиз-
га керак, ул ҳам ўзимиздан бир нафар топил-
майдур.

Хулоса, мактабимиз, дўконимиз, корхона-
миз, мадрасамиз ва ҳар нимарсамизни замон-
ча ислоҳи лозимдур. 

Бу кетишнинг охири ямондур, ўқумоқ, ўқут-
моқ керакдур. Болаларга оталардан илми ди-
ний ва илми замоний мерос қолсун...”

Алломанинг бу пурмаъно тарихий ғоялари 
ўз қимматини ҳозир ҳам йўқотган эмас. Зеро, 
бой тарихий мерос ҳамиша қадрланади ва 
 эъзозланади. Унинг орзуси бугун янги Ўзбекис-
тонда рўёбга чиқяпти. Бу борада давлатимиз  
раҳбарининг Олий Мажлис ва Ўзбекистон хал-
қига Мурожаатномасидан қуйидаги иқтибосни 
келтирамиз: “Мактаб битирувчиларининг 50 
фоизи меҳнат бозорига ҳеч қандай касбга 
эга бўлмасдан кириб келаётгани ҳаммамизни 
ўйлантириши керак. Шу боис, 700 дан ортиқ 
касб-ҳунар мактаби, коллеж ва техникумлар 
имкониятидан самарали фойдаланиш зарур. 
Бу мақсадда 2023 йилдан бошлаб янги дастур 
амалга оширилади. Ҳар бир вилоятда 1 та-
дан техникумда Европа касбий таълим стан-
дартлари жорий этилади. Келгуси беш йилда 
барча коллеж ва техникумлар ушбу тизим би-
лан қамраб олинади.

Бу йил илм-фан ва инновацияларга 1,5 
триллион сўм йўналтирилди. Бу — 2017 йил-
га нисбатан қарийб 6 баробар кўп, дегани. Бу-
ларнинг барчаси ҳисобидан нано ва биотехно-
логиялар, рақамли геология каби 18 та янги 
илмий йўналиш ташкил этилди”.

ТАЪЛИМ ВА ФАН —
МАЪРИФИЙ-СИЁСИЙ Э²ТИЁЖНИ 

РУ²АН ПОКЛАШ ВОСИТАСИ

Ўзбек халқи янгиликка, янгиланиш ва мўъжиза яратишга иштиёқманд халқ. 
Булар асосан миллий тарихимиз тараққиёти ва қадриятларимиз тимсолида 
намоён бўлади. Замонлар оша ана шундай яхлит ва курашчан авлод – жадид 
боболаримиз ҳаракати ХIX аср охири ва ХХ асрнинг биринчи чорагида 
ўлкамиз учун катта тиргак ва таянчга айланди. 
Маълумки, “жадид” сўзи “янги”, “янгилик” маъноларини англатади. Инсоният 
тарихида бирор макон ва замон бўлмаганки, жамиятнинг бир маромда 
кечаётган ҳаётига кириб келган янгилик катта қаршиликка учрамаган бўлсин. 
Жамият ҳаётининг бир маромда кечиши эртами-кечми таназзулга олиб 
боради. Шунинг учун ҳам халқнинг пешқадам зиёлилари кеча бошланган 
таназзулга қарши курашиш ёки унинг олдини олиш учун янги ғоялар 
ишлаб чиқди. Аммо шу таназзулнинг “иссиқ бағри”да яшаётган, шунга 
кўникма ҳосил қилган айрим кишилар бу ҳаётбахш ғояларни найза билан 
қарши олди. ХIХ аср охири – ХХ аср бошларида Ўрта Осиёда – Туркистон, 
Бухоро ва Хивада, шунингдек, айрим хориж мамлакатларида жадид 
маърифатпарварлик ҳаракати катта тўсиқларга учради. 

Карим НОРМАТОВ,
Қуролли Кучлар академияси профессори, 
тарих фанлари доктори

Жадид бобомизнинг тилмоч-таржимон, ин-
женер, ҳуқуқшунослар, врачлар ва бошқалар 
ҳақидаги орзулари икки-уч юз фоизга бажарил-
япти, десак муболаға бўлмайди.

Ўрта Осиёдаги жадидчилик ҳаракати мурак-
каб, тарихий жиҳатдан серқирра йўлни босиб 
ўтди. Жадидлар турли мамлакатлардаги та-
раққиёт, ислоҳотлар учун олиб борилган ҳара-
катларнинг фалсафий-мантиқий тажрибасига 
таяниб, миллий асосда қайта ишлашга интил-
ди. Айни пайтда ижтимоий тараққиёт йўллари 
ҳақидаги турли қарашларнинг тўқнашув майдо-
ни ҳам бўлди. Мустамлакачиликка қарши кура-
шишнинг бош ғояси шу мураккаб йўлда шакл-
ланиб етилди.

Жадидчилик миллий ва умумбашарий қад-
риятларга асосланган оқим бўлиб, Марказий 
Осиёнинг маҳаллий туб аҳолиси манфаатла-

рига жавоб берган ва ижтимоий тараққиёт-
нинг пишиб етилган эҳтиёжларини тўла қон-
дира оладиган инновацион ўлмас ҳаракат ва 
интилиш сифатида равнақ топган. Жадид-
чилик асоси маърифатпарварликдан сиёсий 
эътиқодгача мураккаб ривожланиш йўлини 
босиб ўтди. Булар ўз тарихида иккита босқич: 
биринчиси, маърифатпарварлик, иккинчиси, 
сиёсий бўлиб, уларнинг миллий давлатчилик 
қарашлари шаклланган. Иккинчи босқичда 
сиёсий давлатчиликнинг илк элементлари 
пайдо бўла бошлади.

Жадидларнинг маърифатпарварлик мафку-
раси бой ва ранг-баранг бўлган. Ҳозирги кунда 
ҳам янги Ўзбекистонни тўлқинлантирадиган, 
ҳаяжонга соладиган тарихий вазифа маънавий 
баркамолликка эришишда муқаддас динларни 
тўғри англаш, ҳуқуқий ва иқтисодий бозор мако-
нини ташкил қилиш жараёнини тезлаштириш, 
тараққий этган илғор демократик институтлар-
ни бунёд қилиш шарт. 

Жадидларнинг халқаро алоқа ва муноса-
батлари уларга Россия, Туркия, Миср, Эрон 
жадидларининг дастури билан танишиш им-
кониятини берди. Лекин Туркиядаги “Ёш турк-
лар” ва Эрондаги “Эрон тараққийпарварлари” 

тажрибасини Туркистон жадидлари механик 
тарзда ва ўша қолипда ўзлаштириб олмади. 
Аксинча, улар Европа ва Шарқ мамлакатла-
рининг давлат қурилиши, қонун чиқарувчи-
ликдаги кенг тажрибасидан, Россия ва Шарқ 
халқларининг мустамлакачиликка қарши де-
мократик ҳаракатлар кураши усуллари ҳам-
да дастурларидан миллий манфаат ва ма-
даниятларга ҳамоҳанг, мос келадиган зарур 
ўринларини олди.

1914 йил кузида бошланган Биринчи жаҳон 
уруши жадидларнинг фикрини анча сиёсий-
лаштирди. Бу вақтга келиб улар парламентар 
монархия тузуми ҳақида ҳамда фуқаролар дав-
лат органларининг шаклланиши ва қонун чиқа-
риш ишларида давлатни идора қилишда қатна-
шуви, иштироки йўлларию усулларини ишлаб 
чиқишига уринди.

1917 йил февраль ойида Россияда содир 
бўлган демократик инқилобга қадар тараққий-
парварлар оқимини ташкил қилган Туркистон 
жадидларининг кескин ҳаракат қилувчи қис-
ми бир қатор кенг сиёсий талабларни илгари 

 сурди. Бу талаблар орасида маҳаллий туб аҳо-
ли ҳуқуқлари кенгайтирилишини кўзда тутган 
ҳолда, ўлкани идора этишни тубдан ислоҳ қи-
лиш, туркистонликларга муайян миқдорда Дав-
лат Думасидан ўрин ажратиш, асосий демокра-
тик эркинликларни таъмин этиш ва энг аввало, 
миллий матбуот эркинлигига эришиш, подшо 
якка ҳокимлиги тузумини конституциявий идора 
этиш тузуми билан алмаштириш каби талаблар 
ўрин олган эди. Февраль инқилоби натижасида 
ўрнатилган янги давлат тузумидан сўнг жадид-
лар Россия Федерацияси таркибида Туркистон 
мухториятини ташкил этиш масаласини қўя 
бошлаган. Бу пайтга келиб, миллий ижтимоий-
сиёсий ташкилот ва партиялар ташкил топган 
эди. Хусусан, улар “Шўрои Исломия”, “Турон”, 
“Иттифоқ” каби ташкилотларни тузди.

Туркистон жадидчилиги асосларини тадқиқ 
этган америкалик тарихчи Адиб Холид унинг 
пайдо бўлишини Марказий Осиё жамиятининг 
трансформацияси ҳамда чоризм босқини ва 
унинг ислом олами дохил бутун дунёни қайта 
тақсимлашга бўлган ҳаракати натижасида за-
монавийликка “жавоб” сифатида шаклланган, 
деб ҳисоблайди. Адиб Холид маърифат орқа-
ли замонавий ва шу билан бирга, мусулмон-
чиликни маҳкам ушлаган ҳамда Туркистонга 
содиқ бўлган янги элита яратиш, натижада 
замонавий дунёда минтақа манфаатларини 
ҳимоя қилишга шай бўлган туркистонлик жа-
дидлар ва уларнинг издошларини ажратиб 

кўрсатишга уринади. Холиднинг таъкидлаши-
ча, Туркистон жадидчилиги аксар ҳолатларда 
Қрим ва Волга — Урал татарлари фикрини 
инкор этган. Мактаб, адабий тил ва бошқа 
масалаларда минтақа воқелигига мос йўллар 
топишга ҳаракат қилган.

Туркистонда мусулмон хайрия жамиятлари-
нинг тарихи ХIХ аср сўнгидан бошланди. Рос-
сиянинг Самарқандни босиб олганига 25 йил 
тўлиши муносабати билан шаҳар қозиси Низо-
миддинхўжа ташаббусига кўра, 1894 йили 1500 
сўм маблағ жамланиб, маҳаллий аҳоли учун 
“Дор ул-ожизин” таъсис қилинган. Орадан икки 
йил ўтиб, 1896 йили Ўш шаҳрида маҳаллий 
мусулмонлар биринчи “Дор ул-ожизин” ташкил 
қилди. Ушбу “Дор ул-ожизин”нинг молиявий та-
рафини шаҳар савдогарлари ўз зиммасига ол-
ган. Бу “Дор ул-ожизин”нинг асосий вазифаси 
шаҳар аҳолисидан ёрдамга муҳтож қатламни 
иссиқ овқат ва бошпана билан таъминлаш эди. 
1897 йили Бухоро амири Абдулаҳадхон Бухоро 
шаҳрида кам таъминланган ва ногиронларга 
мўлжалланган “Дор ул-ожизин” таъсис қилди. 

Ушбу хайрия муассасасида икки маҳал бери-
ладиган иссиқ овқат амир ҳисобидан амалга 
тайин қилинган. Айни шу вақтдан эътиборан 
Туркистонда маҳаллий халқларнинг замонавий 
мусулмон хайрия тизимида янги даври бош-
ланди.

Атоқли жадид Абдурауф Фитрат “Қуръон” 
сарлавҳали мақоласида миллат тараққиёти ху-
сусида фикр юритар экан, илм ўрганишни улуғ-
ловчи Қуръон оятлари орқали тушунтиришга 
ҳаракат қилади. Абдурауф Фитрат Қуръонни 
исталган миллатни саодатли ва кучли қи-
лишга қодир бўлган ижтимоий қонунга қиёс-
лайди. Бундан ташқари, у мусулмонларнинг 
ўша вақтдаги аҳволини исломгача араблар 
яшаган “жоҳилият даври”га ўхшатади. У барча 
мусулмонларни саодат ва тараққиётга эришиш 
учун ҳаракат қилишга чақиради. Мақола сўн-
гида Фитрат туркистонликларга савол билан 
мурожаат қилади: “Ажабо, биз ўзимизни инсон 
деб атаб, ҳақиқий инсон каби ҳаракат қи-
лишни ўз ҳолига келтирмаймизми? Наҳотки, 
биз қиёматгача ўзимизнинг жоҳиллигимизни 
тушуна олмасак ва сабабларини қидиришга 
ҳамда уларни ҳал қилиш чораларини топишга 
қодир бўлмасак?”

Миллат фидойилари

Туркистонга миллат ва Ватан нима эканли-
гини аниқ тасаввур қила оладиган ўқимишли 
ва зиёли ёш авлод керак эди. “Садойи Туркис-
тон” газетаси ёзганидек, “Бу ёш авлод ўзининг 
хизмати, ҳаракати, ёрдами ва содиқлиги билан 
ҳақиқий зиёли эканлигини кўрсатиши керак 
эди”. Улар миллий ғоянинг самарали тарғибо-
ти учун 1914 йилдан бошлаб турли нашриёт, 
ширкат ва кутубхоналар ташкил қила бошла-
ди. Бундай муассасаларнинг асосий мақсади 
миллий ғоя тарғиботи ва сиёсий ироданинг 
мустаҳкамланишига хизмат қиладиган газета, 
журнал ва китобларни нашр қилиш ҳамда тар-
қатишдан иборат эди. Бунда асосий эътибор 
ўрта авлод мусулмонлар аудиториясига қара-
тилди. Ана шундай муассасалар қаторига Қў-
қондаги “Ғайрат” кутубхонасини, Тошкентдаги 
“Нашриёт” ширкатини, Бухородаги “Маъри-
фат” кутубхонаси ва “Баракат” кооперативини 
мисол қилиш мумкин. Исмоил Гаспирали сўз-
лари билан айтадиган бўлсак, “Туркистон жа-
дидларининг барча фаолиятлари оғзаки тил-
дан босма матбуотга ўтди ва халқ орасида 
тез ёйила бошлади”.

Давлат мустақиллиги тўғрисидаги очиқ ва 
шаффоф ғояларини Туркистон жадидлари 
мамлакатларнинг турли ижтимоий кучлари 
билан келишилган ҳолда ҳаётга татбиқ этиш-
ни лозим топди. Жадидлар таъсис мажлиси-
дан ўрин олиш учун жуда кўп уринди, ғайрат 
қилди, ҳатто бу жараёнда ўз сафларида та-
раққийпарварлар томонидан тузилган “Шўрои 
Исломия” ва жадидларнинг консерватив қис-
мидан ташкил топган “Уламо” жамияти каби 
ташкилотларга бўлиниши юз берганига қара-
масдан, бирлашиш йўлидан борди, пировар-
дида Туркистон федералистларининг “Турк 
Адами марказияти” партияси вужудга келди. 
Бироқ Туркистондаги 1917 йил октябрь воқеа-
лари, большевикларнинг ҳокимиятга келиши 
жадидларга ўз мақсад-ниятларининг амал-
га ошишига имкон бермади. Шунга қарамай, 
янги большевистик ҳокимиятнинг ҳар бир 
миллат ўз тақдирини ўзи белгилаши ҳақидаги 
Декларациясига асосланиб, улар 1917 йил 26 
ноябрда Қўқонда ўлка мусулмонларининг IV 
фавқулодда қурултойини чақирди ва Россия 
таркибида автономия ҳуқуқига асосланган 
Туркистон Мухториятини эълон қилди. Уч ой-
гина яшаган автоном республика тарихи қон-
ли саҳифалардан иборат бўлиб, жадидлар 
таъқиб остига олинди ва 1937 йилга келиб, 
ғоявий қарашлари совет мафкурасига тўғри 
келмагани учун кўпчилиги қатағонга учради.

Академик Наим Каримов жадидчилик ҳа-
ракати ва унинг оқибатларига шундай баҳо 
берган: “Мустамлакачилик даврида ўзбек 
халқичалик кўп озор чеккан халқ йўқ, дейиш 
мумкин. Негаки, 1917-1920 йилларда боль-
шевиклар дастидан қочиб, Амударё орқали 
Афғонистонга ўтиб кетмоқчи бўлган мил-
латдошларимизни қизил аскарлар чуғурчуқ-
дек отиб ташлаган ва дарё ойлар давомида 
ўликлар билан тўлиб оққан: 1918 йилнинг 
феврали Туркистон Мухторият ҳукума-
тининг тор-мор этилиш кунлари Қўқон ва 
Қўқон атрофидаги қишлоқларда, “Наша га-
зета”нинг ёзишича, 10 мингдан зиёд одам 
қириб юборилган, “босмачилик” ҳаракати, 
жамоалаштириш, “қулоқлаштириш”, пах-
та мустақиллиги учун кураш йилларидаги 
фожиали воқеаларни-ку айтиб адо қилиш 
қийин. Булар қатағон машинаси ишга туш-
ган вақтгача бўлган “шунчаки ҳодиса”лар, 
холос. Қатағон даҳшатлари халқимизни 
қўрқоқ, муте ва ҳатто бир оз ҳуркак қилиб 
қўйди”.

Президентимиз Жадидлар меросини ўрга-
нишга бағишланган Халқаро конференция 
иштирокчиларига йўллаган табрик сўзида “XIX 
аср охири ва XX аср бошларида бир қатор 
шарқ ва мусулмон мамлакатларида вужудга 
келган жадидчилик ҳаракати Туркистон ўлка-
сида теран тарихий илдизларга эгадир. Юр-
тимиз улкан ижтимоий-сиёсий ва маърифий 
аҳамиятга эга ушбу жараёнлардан четда 
қолмагани, аксинча, бу ҳаракатнинг марказ-
ларидан бирига айланганини таъкидлаш ло-
зим... Биз янги Ўзбекистонда эркин фуқаролик 
жамияти, ҳуқуқий демократик давлат барпо 
этар эканмиз, жадид боболаримизнинг гу-
манистик қарашларига таянамиз, уларнинг 
меросидан маънавий куч-қувват оламиз”, дея 
таъкидлади.

Демак, янгилик (жадидчилик) яратувчи, 
 бунёдкор, фидойи, мард ва жасур инсонлар-
ни давримиз қаҳрамонлари, деб баралла айта 
оламиз.

ЖАДИДЛАРНИНГ МАЪРИФАТПАРВАРЛИК 
МАФКУРАСИ БОЙ ВА РАНГ-БАРАНГ БЎЛГАН. 
ҲОЗИРГИ КУНДА ҲАМ ЯНГИ ЎЗБЕКИСТОННИ 
ТЎЛҚИНЛАНТИРАДИГАН, ҲАЯЖОНГА СОЛАДИГАН 
ТАРИХИЙ ВАЗИФА МАЪНАВИЙ БАРКАМОЛЛИККА 
ЭРИШИШДА МУҚАДДАС ДИНЛАРНИ ТЎҒРИ АНГЛАШ, 
ҲУҚУҚИЙ ВА ИҚТИСОДИЙ БОЗОР МАКОНИНИ 
ТАШКИЛ ҚИЛИШ ЖАРАЁНИНИ ТЕЗЛАШТИРИШ, 
ТАРАҚҚИЙ ЭТГАН ИЛҒОР ДЕМОКРАТИК 
ИНСТИТУТЛАРНИ БУНЁД ҚИЛИШ ШАРТ. 


